
କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ମ୍ପଞ୍ଚମକାଣ୍ଡେ  ଷଷ୍ଠଃ  ପ୍ରଶ୍ନଃ  –
ଉପାନୁଵାକ୍ୟାଭିଧାନଂ

ଓ -ନ୍ନମଃ  ପରମାତ୍ମନେ , ଶ୍ରୀ  ମହାଗଣପତୟେ  ନମଃ ,
ଶ୍ରୀ  ଗୁରୁଭ୍ୟୋ  ନମଃ  ।  ହ॒ରିଃ॒  ଓମ୍  ॥

ହିର॑ଣ୍ୟଵର୍ଣା॒ -ଶ୍ଶୁଚ॑ୟଃ  ପାଵ॒କା  ୟାସୁ॑  ଜା॒ତଃ
କ॒ଶ୍ୟପୋ॒  ୟାସ୍ଵିନ୍ଦ୍ରଃ॑  ।  ଅ॒ଗ୍ନିଂ -ୟାଁ  ଗର୍ଭ॑ -
ନ୍ଦଧି॒ରେ  ଵିରୂ॑ପା॒ସ୍ତା  ନ॒  ଆପ॒ -ଶ୍ଶଗ୍ଗ୍  ସ୍ୟୋ॒ନା
ଭ॑ଵନ୍ତୁ  ॥  ୟାସା॒ଗ୍ ମ୍॒  ରାଜା॒  ଵରୁ॑ଣୋ॒  ୟାତି॒
ମଦ୍ଧ୍ୟେ॑  ସତ୍ୟାନୃ॒ତେ  ଅ॑ଵ॒ପଶ୍ୟ॒ନ୍  ଜନା॑ନାମ୍  ।
ମ॒ଧୁ॒ଶ୍ଚୁତ॒ -ଶ୍ଶୁଚ॑ୟୋ॒  ୟାଃ  ପା॑ଵ॒କାସ୍ତା  ନ॒  ଆପ॒ -
ଶ୍ଶଗ୍ଗ୍  ସ୍ୟୋ॒ନା  ଭ॑ଵନ୍ତୁ  ॥  ୟାସା᳚ -ନ୍ଦେ॒ଵା  ଦି॒ଵି
କୃ॒ଣ୍ଵନ୍ତି॑  ଭ॒କ୍ଷଂ -ୟାଁ  ଅ॒ନ୍ତରି॑କ୍ଷେ  ବହୁ॒ଧା
ଭଵ॑ନ୍ତି  ।  ୟାଃ  ପୃ॑ଥି॒ଵୀ -ମ୍ପୟ॑ସୋ॒ନ୍ଦନ୍ତି॑  – [ ] 1

ଶୁ॒କ୍ରାସ୍ତା  ନ॒  ଆପ॒ -ଶ୍ଶଗ୍ଗ୍  ସ୍ୟୋ॒ନା  ଭ॑ଵନ୍ତୁ  ॥
ଶି॒ଵେନ॑  ମା॒  ଚକ୍ଷୁ॑ଷା  ପଶ୍ୟତା -ଽଽପ -ଶ୍ଶି॒ଵୟା॑
ତ॒ନୁଵୋପ॑  ସ୍ପୃଶତ॒  ତ୍ଵଚ॑ -ମ୍ମେ  ।  ସର୍ଵାଗ୍ ମ୍॑
ଅ॒ଗ୍ନୀଗ୍ ମ୍  ର॑ଫ୍ସୁ॒ଷଦୋ॑  ହୁଵେ  ଵୋ॒  ମୟି॒  ଵର୍ଚୋ॒
ବଲ॒ମୋଜୋ॒  ନି  ଧ॑ତ୍ତ  ॥  ୟଦ॒ଦ -ସ୍ସ॑ -ମ୍ପ୍ରୟ॒ତୀରହା॒
ଵନ॑ଦତାହ॒ତେ  ।  ତସ୍ମା॒ଦା  ନ॒ଦ୍ୟୋ॑  ନାମ॑  ସ୍ଥ॒  ତା  ଵୋ॒
ନାମା॑ନି  ସିନ୍ଧଵଃ  ॥  ୟ -ତ୍ପ୍ରେଷି॑ତା॒  ଵରୁ॑ଣେନ॒  ତା -
ଶ୍ଶୀଭଗ୍ ମ୍॑  ସ॒ମଵ॑ଲ୍ଗତ  ।  2

ତଦା᳚ପ୍ନୋ॒ -ଦିନ୍ଦ୍ରୋ॑  ଵୋ  ୟ॒ତୀ -ସ୍ତସ୍ମା॒ -ଦାପୋ॒
ଅନୁ॑  ସ୍ଥନ  ॥  ଅ॒ପ॒କା॒ମଗ୍ଗ୍  ସ୍ୟନ୍ଦ॑ମାନା॒  ଅଵୀ॑ଵରତ
ଵୋ॒  ହିକ᳚ମ୍  ।  ଇନ୍ଦ୍ରୋ॑  ଵ॒ -ଶ୍ଶକ୍ତି॑ଭି  ର୍ଦେଵୀ॒ -
ସ୍ତସ୍ମା॒ -ଦ୍ଵାର୍ଣାମ॑  ଵୋ  ହି॒ତମ୍  ॥  ଏକୋ॑  ଦେ॒ଵୋ
ଅପ୍ୟ॑ତିଷ୍ଠ॒ -ଥ୍ସ୍ୟନ୍ଦ॑ମାନା  ୟଥା  ଵ॒ଶମ୍  ।  ଉଦା॑ନିଷୁ
-ର୍ମ॒ହୀରିତି॒  ତସ୍ମା॑ -ଦୁଦ॒କ -ମୁ॑ଚ୍ୟତେ  ॥  ଆପୋ॑
ଭ॒ଦ୍ରା  ଘୃ॒ତମିଦାପ॑  ଆସୁର॒ଗ୍ନୀ -ଷୋମୌ॑
ବିଭ୍ର॒ତ୍ୟାପ॒  ଇ -ତ୍ତାଃ  ।  ତୀ॒ଵ୍ରୋ  ରସୋ॑  ମଧୁ॒ପୃଚା॑ - [



ମଧୁ॒ପୃଚା᳚ମ୍ , ଅ॒ର॒ଙ୍ଗ॒ମ  ଆ  ମା᳚ ] 3

-ମରଙ୍ଗ॒ମ  ଆ  ମା᳚  ପ୍ରା॒ଣେନ॑  ସ॒ହ  ଵର୍ଚ॑ସା  ଗନ୍ନ୍  ॥  ଆଦି -
ତ୍ପ॑ଶ୍ୟାମ୍ୟୁ॒ତ  ଵା॑  ଶୃଣୋ॒ମ୍ୟା  ମା॒  ଘୋଷୋ॑  ଗଚ୍ଛତି॒
ଵାନ୍ନ॑  ଆସାମ୍  ।  ମନ୍ୟେ॑  ଭେଜା॒ନୋ  ଅ॒ମୃତ॑ସ୍ୟ॒  ତର୍ ହି॒
ହିର॑ଣ୍ୟଵର୍ଣା॒  ଅତୃ॑ପଂ -ୟଁ॒ଦା  ଵଃ॑  ॥  ଆପୋ॒  ହି  ଷ୍ଠା
ମ॑ୟୋ॒  ଭୁଵ॒ସ୍ତା  ନ॑  ଊ॒ର୍ଜେ  ଦ॑ଧାତନ  ।  ମ॒ହେ  ରଣା॑ୟ॒
ଚକ୍ଷ॑ସେ  ॥  ୟୋ  ଵ॑ -ଶ୍ଶି॒ଵତ॑ମୋ॒  ରସ॒ସ୍ତସ୍ୟ॑
ଭାଜୟତେ॒ହ  ନଃ॑  ।  ଉ॒ଶ॒ତୀରି॑ଵ  ମା॒ତରଃ॑  ॥  ତସ୍ମା॒  ଅର॑ -
ଙ୍ଗମାମ  ଵୋ॒  ୟସ୍ୟ॒  କ୍ଷୟା॑ୟ॒  ଜିନ୍ଵ॑ଥ  ।  ଆପୋ॑
ଜ॒ନୟ॑ଥା  ଚ  ନଃ  ॥  ଦି॒ଵି  ଶ୍ର॑ୟ  ସ୍ଵା॒ନ୍ତରି॑କ୍ଷେ
ୟତସ୍ଵ  ପୃଥି॒ଵ୍ୟା  ସ -ମ୍ଭ॑ଵ  ବ୍ରହ୍ମଵର୍ଚ॒ -ସମ॑ସି
ବ୍ରହ୍ମଵର୍ଚ॒ସାୟ॑  ତ୍ଵା  ॥  4
(ଉ॒ଦନ୍ତି॑  – ସ॒ମଵ॑ଲ୍ଗତ  – ମଧୁ॒ପୃଚାଂ᳚  – ମା॒ତରୋ॒  –
ଦ୍ଵାଵିଗ୍ ମ୍॑ଶତିଶ୍ଚ ) (ଅ . 1)

ଅ॒ପା -ଙ୍ଗ୍ରହା᳚ -ନ୍ଗୃହ୍ଣାତ୍ୟେ॒ତଦ୍ଵାଵ  ରା॑ଜ॒ସୂୟଂ॒ -
ୟଁଦେ॒ତେ  ଗ୍ରହା᳚ -ସ୍ସ॒ଵୋ᳚  ଽଗ୍ନିର୍ଵ॑ରୁଣସ॒ଵୋ
ରା॑ଜ॒ସୂୟ॑ -ମଗ୍ନିସ॒ଵ -ଶ୍ଚିତ୍ୟ॒ସ୍ତାଭ୍ୟା॑ -ମେ॒ଵ
ସୂ॑ୟ॒ତେ -ଽଥୋ॑  ଉ॒ଭାଵେ॒ଵ  ଲୋ॒କାଵ॒ଭି  ଜ॑ୟତି॒  ୟଶ୍ଚ॑
ରାଜ॒ସୂୟେ॑ନେଜା॒ନସ୍ୟ॒  ୟଶ୍ଚା᳚ -ଽଗ୍ନି॒ଚିତ॒  ଆପୋ॑
ଭଵ॒ନ୍ତ୍ୟାପୋ॒  ଵା  ଅ॒ଗ୍ନେର୍ଭ୍ରାତୃ॑ଵ୍ୟା॒  ୟଦ॒ପୋ᳚
ଽଗ୍ନେର॒ଧସ୍ତା॑ଦୁପ॒  ଦଧା॑ତି॒
ଭ୍ରାତୃ॑ଵ୍ୟାଭିଭୂତ୍ୟୈ॒  ଭଵ॑ତ୍ୟା॒ତ୍ମନା॒  ପରା᳚ -
ଽସ୍ୟ॒  ଭ୍ରାତୃ॑ଵ୍ୟୋ  ଭଵତ୍ୟ॒ମୃତଂ॒ - [ଭ୍ରାତୃ॑ଵ୍ୟୋ
ଭଵତ୍ୟ॒ମୃତ᳚ମ୍ , ଵା  ଆପ॒ସ୍ତସ୍ମା॑ -] 5

-ଵାଁ  ଆପ॒ସ୍ତସ୍ମା॑ -ଦ॒ଦ୍ଭିରଵ॑ତାନ୍ତ -ମ॒ଭି
ଷି॑ଞ୍ଚନ୍ତି॒  ନା -ଽଽର୍ତି॒ମାର୍ଚ୍ଛ॑ତି॒
ସର୍ଵ॒ମାୟୁ॑ରେତି॒  ୟସ୍ୟୈ॒ତା  ଉ॑ପଧୀ॒ୟନ୍ତେ॒  ୟ  ଉ॑
ଚୈନା  ଏ॒ଵଂ -ଵେଁଦାନ୍ନଂ॒ -ଵାଁ  ଆପଃ॑  ପ॒ଶଵ॒  ଆପୋ -ଽନ୍ନ॑ -
ମ୍ପ॒ଶଵୋ᳚ -ଽନ୍ନା॒ଦଃ  ପ॑ଶୁ॒ମା -ନ୍ଭ॑ଵତି॒  ୟସ୍ୟୈ॒ତା
ଉ॑ପଧୀ॒ୟନ୍ତେ॒  ୟ  ଉ॑  ଚୈନା  ଏ॒ଵଂ -ଵେଁଦ॒  ଦ୍ଵାଦ॑ଶ
ଭଵନ୍ତି॒  ଦ୍ଵାଦ॑ଶ॒  ମାସା᳚ -ସ୍ସଂ ଵଁଥ୍ସ॒ର -ସ୍ସଂ॑ 
ଵଁଥ୍ସ॒ରେଣୈ॒ଵାସ୍ମା॒  [-ସ୍ସଂ॑ ଵଁଥ୍ସ॒ରେଣୈ॒ଵାସ୍ମା᳚ ,
ଅନ୍ନ॒ମଵ॑  ରୁନ୍ଧେ॒ ] 6

ଅନ୍ନ॒ମଵ॑  ରୁନ୍ଧେ॒  ପାତ୍ରା॑ଣି  ଭଵନ୍ତି॒  ପାତ୍ରେ॒  ଵା
ଅନ୍ନ॑ମଦ୍ୟତେ॒  ସୟୋ᳚ନ୍ୟେ॒ଵାନ୍ନ॒ମଵ॑  ରୁନ୍ଧ॒  ଆ
ଦ୍ଵା॑ଦ॒ଶା -ତ୍ପୁରୁ॑ଷା॒ଦନ୍ନ॑ -ମ॒ତ୍ତ୍ୟଥୋ॒
ପାତ୍ରା॒ନ୍ନ  ଛି॑ଦ୍ୟତେ॒  ୟସ୍ୟୈ॒ତା  ଉ॑ପଧୀ॒ୟନ୍ତେ॒  ୟ



ଉ॑  ଚୈନା  ଏ॒ଵଂ -ଵେଁଦ॑  କୁ॒ମ୍ଭାଶ୍ଚ॑  କୁ॒ମ୍ଭୀଶ୍ଚ॑
ମିଥୁ॒ନାନି॑  ଭଵନ୍ତି  ମିଥୁ॒ନସ୍ୟ॒  ପ୍ରଜା᳚ତ୍ୟୈ॒  ପ୍ର
ପ୍ର॒ଜୟା॑  ପ॒ଶୁଭି॑ -ର୍ମିଥୁ॒ନୈ -ର୍ଜା॑ୟତେ॒  ୟସ୍ୟୈ॒ତା
ଉ॑ପଧୀ॒ୟନ୍ତେ॒  ୟ  ଉ॑  [ୟ  ଉ॑ , ଚୈ॒ନା॒  ଏ॒ଵଂ -ଵେଁଦ॒ ] 7

ଚୈନା  ଏ॒ଵଂ -ଵେଁଦ॒  ଶୁଗ୍ଵା  ଅ॒ଗ୍ନି -ସ୍ସୋ᳚ -
ଽଦ୍ଧ୍ଵ॒ର୍ୟୁଂ -ୟଁଜ॑ମାନ -ମ୍ପ୍ର॒ଜା -ଶ୍ଶୁ॒ଚା -
ଽର୍ପ॑ୟତି॒  ୟଦ॒ପ  ଉ॑ପ॒ଦଧା॑ତି॒  ଶୁଚ॑ମେ॒ଵାସ୍ୟ॑
ଶମୟତି॒  ନା -ଽଽର୍ତି॒ମାର୍ଚ୍ଛ॑ତ୍ୟଦ୍ଧ୍ଵ॒ର୍ୟୁର୍ନ
ୟଜ॑ମାନ॒ -ଶ୍ଶାମ୍ୟ॑ନ୍ତି  ପ୍ର॒ଜା  ୟତ୍ରୈ॒ତା
ଉ॑ପଧୀ॒ୟନ୍ତେ॒  ଽପାଂ -ଵାଁ  ଏ॒ତାନି॒  ହୃଦ॑ୟାନି॒  ୟଦେ॒ତା
ଆପୋ॒  ୟଦେ॒ତା  ଅ॒ପ  ଉ॑ପ॒ଦଧା॑ତି  ଦି॒ଵ୍ୟାଭି॑ରେ॒ଵୈନା॒ -
ସ୍ସଗ୍ ମ୍  ସୃ॑ଜତି॒  ଵର୍ ଷୁ॑କଃ  ପ॒ର୍ଜନ୍ୟୋ॑  [
ପ॒ର୍ଜନ୍ୟଃ॑ , ଭ॒ଵ॒ତି॒  ୟୋ  ଵା ] 8

ଭଵତି॒  ୟୋ  ଵା  ଏ॒ତାସା॑ମା॒ୟତ॑ନ॒ -ଙ୍କୢପ୍ତିଂ॒ -ଵେଁଦା॒ -
ଽଽୟତ॑ନଵା -ନ୍ଭଵତି॒  କଲ୍ପ॑ତେ  ଽସ୍ମା  ଅନୁସୀ॒ତମୁପ॑
ଦଧାତ୍ୟେ॒ତଦ୍ଵା  ଆ॑ସାମା॒ୟତ॑ନମେ॒ଷା  କୢପ୍ତି॒ର୍ୟ
ଏ॒ଵଂ -ଵେଁଦା॒ -ଽଽୟତ॑ନଵା -ନ୍ଭଵତି॒  କଲ୍ପ॑ତେ -ଽସ୍ମୈ
ଦ୍ଵ॒ଦ୍ଵମ୍ମ॒ନ୍ୟା  ଉପ॑  ଦଧାତି॒  ଚତ॑ସ୍ରୋ॒  ମଦ୍ଧ୍ୟେ॒
ଧୃତ୍ୟା॒  ଅନ୍ନଂ॒ -ଵାଁ  ଇଷ୍ଟ॑କା  ଏ॒ତ -ତ୍ଖଲୁ॒  ଵୈ
ସା॒କ୍ଷାଦନ୍ନଂ॒ -ୟଁଦେ॒ଷ  ଚ॒ରୁର୍ୟଦେ॒ତ -ଞ୍ଚ॒ରୁମୁ॑ପ॒
ଦଧା॑ତି  ସା॒କ୍ଷା - [ସା॒କ୍ଷାତ୍ , ଏ॒ଵା -ଽସ୍ମା॒  ଅନ୍ନ॒ମଵ॑
ରୁନ୍ଧେ ] 9

-ଦେ॒ଵା -ଽସ୍ମା॒  ଅନ୍ନ॒ମଵ॑  ରୁନ୍ଧେ  ମଦ୍ଧ୍ୟ॒ତ  ଉପ॑
ଦଧାତି  ମଦ୍ଧ୍ୟ॒ତ  ଏ॒ଵାସ୍ମା॒  ଅନ୍ନ॑ -ନ୍ଦଧାତି॒  ତସ୍ମା᳚
-ନ୍ମଦ୍ଧ୍ୟ॒ତୋ -ଽନ୍ନ॑ମଦ୍ୟତେ  ବାର୍ ହସ୍ପ॒ତ୍ୟୋ  ଭ॑ଵତି॒
ବ୍ରହ୍ମ॒  ଵୈ  ଦେ॒ଵାନା॒ -ମ୍ବୃହ॒ସ୍ପତି॒ -
ର୍ବ୍ରହ୍ମ॑ଣୈ॒ଵାସ୍ମା॒  ଅନ୍ନ॒ମଵ॑  ରୁନ୍ଧେ
ବ୍ରହ୍ମଵର୍ଚ॒ସମ॑ସି  ବ୍ରହ୍ମଵର୍ଚ॒ସାୟ॒  ତ୍ଵେତ୍ୟା॑ହ
ତେଜ॒ସ୍ଵୀ  ବ୍ର॑ହ୍ମଵର୍ଚ॒ସୀ  ଭ॑ଵତି॒  ୟସ୍ୟୈ॒ଷ
ଉ॑ପଧୀ॒ୟତେ॒  ୟ  ଉ॑  ଚୈନମେ॒ଵଂ -ଵେଁଦ॑  ॥  10 ॥
(ଅ॒ମୃତ॑  – ମସ୍ମୈ  – ଜାୟତେ॒  ୟସ୍ୟୈ॒ତା  –
ଉ॑ପଧୀ॒ୟନ୍ତେ॒  ୟ  ଉ॑  – ପ॒ର୍ଜନ୍ୟ॑  – ଉପ॒ଦଧା॑ତି
ସା॒କ୍ଷାଥ୍  – ସ॒ପ୍ତଚ॑ତ୍ଵାରିଗ୍ ମ୍ଶଚ୍ଚ ) (ଅ . 2)

ଭୂ॒ତେ॒ଷ୍ଟ॒କା  ଉପ॑  ଦଧା॒ତ୍ୟତ୍ରା᳚ତ୍ର॒  ଵୈ
ମୃ॒ତ୍ୟୁର୍ଜା॑ୟତେ॒  ୟତ୍ର॑ୟତ୍ରୈ॒ଵ
ମୃ॒ତ୍ୟୁର୍ଜାୟ॑ତେ॒  ତତ॑  ଏ॒ଵୈନ॒ମଵ॑  ୟଜତେ॒
ତସ୍ମା॑ଦଗ୍ନି॒ଚି -ଥ୍ସର୍ଵ॒ମାୟୁ॑ରେତି॒  ସର୍ଵେ॒



ହ୍ୟ॑ସ୍ୟ  ମୃ॒ତ୍ୟଵୋ  ଽଵେ᳚ଷ୍ଟା॒ସ୍ତସ୍ମା॑ -
ଦଗ୍ନି॒ଚିନ୍ନା -ଭିଚ॑ରିତ॒ଵୈ  ପ୍ର॒ତ୍ୟଗେ॑ନ -ମଭିଚା॒ର -
ସ୍ସ୍ତୃ॑ଣୁତେ  ସୂ॒ୟତେ॒  ଵା  ଏ॒ଷ  ୟୋ᳚ -ଽଗ୍ନି -
ଞ୍ଚି॑ନୁ॒ତେ  ଦେ॑ଵସୁ॒ଵାମେ॒ତାନି॑  ହ॒ଵୀଗ୍ ମ୍ଷି॑
ଭଵନ୍ତ୍ୟେ॒ତାଵ॑ନ୍ତୋ॒  ଵୈ  ଦେ॒ଵାନାଗ୍ ମ୍॑  ସ॒ଵାସ୍ତ
ଏ॒ଵା - [ସ॒ଵାସ୍ତ  ଏ॒ଵ , ଅ॒ସ୍ମୈ॒  ସ॒ଵା -ନ୍ପ୍ର ] 11

-ଽସ୍ମୈ॑  ସ॒ଵା -ନ୍ପ୍ର  ୟ॑ଚ୍ଛନ୍ତି॒  ତ  ଏ॑ନଗ୍ ମ୍  ସୁଵନ୍ତେ
ସ॒ଵୋ᳚ -ଽଗ୍ନିର୍ଵ॑ରୁଣସ॒ଵୋ  ରା॑ଜ॒ସୂୟ॑ -
ମ୍ବ୍ରହ୍ମସ॒ଵଶ୍ଚିତ୍ୟୋ॑  ଦେ॒ଵସ୍ୟ॑  ତ୍ଵା  ସଵି॒ତୁଃ
ପ୍ର॑ସ॒ଵ  ଇତ୍ୟା॑ହ  ସଵି॒ତୃପ୍ର॑ସୂତ  ଏ॒ଵୈନ॒ -
ମ୍ବ୍ରହ୍ମ॑ଣା  ଦେ॒ଵତା॑ଭିର॒ଭି  ଷି॑ଞ୍ଚ॒ତ୍ୟନ୍ନ॑ -
ସ୍ୟାନ୍ନସ୍ୟା॒ଭି  ଷି॑ଞ୍ଚ॒ତ୍ୟନ୍ନ॑ -ସ୍ୟାନ୍ନ॒ସ୍ୟା -
ଵ॑ରୁଦ୍ଧ୍ୟୈ  ପୁ॒ରସ୍ତା᳚ -ତ୍ପ୍ର॒ତ୍ୟଞ୍ଚ॑ମ॒ଭି
ଷି॑ଞ୍ଚତି  ପୁ॒ରସ୍ତା॒ଦ୍ଧି  ପ୍ର॑ତୀ॒ଚୀ -
ନ॒ମନ୍ନ॑ମ॒ଦ୍ୟତେ॑  ଶୀର୍ ଷ॒ତୋ॑ -ଽଭି  ଷି॑ଞ୍ଚତି  ଶୀର୍ 
ଷ॒ତୋ  ହ୍ୟନ୍ନ॑ମ॒ଦ୍ୟତ॒  ଆ  ମୁଖା॑ -ଦ॒ନ୍ଵଵ॑ସ୍ରାଵୟତି  [
ମୁଖା॑ -ଦ॒ନ୍ଵଵ॑ସ୍ରାଵୟତି , ମୁ॒ଖ॒ତ  ଏ॒ଵା -ଽସ୍ମା॑ ] 12

ମୁଖ॒ତ  ଏ॒ଵା -ଽସ୍ମା॑  ଅ॒ନ୍ନାଦ୍ୟ॑ -
ନ୍ଦଧାତ୍ୟ॒ଗ୍ନେସ୍ତ୍ଵା॒  ସାମ୍ରା᳚ଜ୍ୟେନା॒ଭି
ଷି॑ଞ୍ଚା॒ମୀତ୍ୟା॑ହୈ॒ଷ  ଵା  ଅ॒ଗ୍ନେ -
ସ୍ସ॒ଵସ୍ତେନୈ॒ଵୈନ॑ମ॒ଭି  ଷି॑ଞ୍ଚତି॒
ବୃହ॒ସ୍ପତେ᳚ସ୍ତ୍ଵା॒
ସାମ୍ରା᳚ଜ୍ୟେନା॒ଭିଷି॑ଞ୍ଚା॒ମୀତ୍ୟା॑ହ॒  ବ୍ରହ୍ମ॒  ଵୈ
ଦେ॒ଵାନା॒ -ମ୍ବୃହ॒ସ୍ପତି॒ର୍ବ୍ରହ୍ମ॑ଣୈ॒ଵୈନ॑ମ॒ଭି
ଷି॑ଞ୍ଚ॒ତୀନ୍ଦ୍ର॑ସ୍ୟ  ତ୍ଵା॒  ସାମ୍ରା᳚ଜ୍ୟେନା॒ଭି
ଷି॑ଞ୍ଚା॒ -ମୀତ୍ୟା॑ହେନ୍ଦ୍ରି॒ୟମେ॒ଵାସ୍ମି॑ -
ନ୍ନୁ॒ପରି॑ଷ୍ଟା -ଦ୍ଦଧାତ୍ୟେ॒ତ - [-ଦ୍ଦଧାତ୍ୟେ॒ତତ୍ , ଵୈ
ରା॑ଜ॒ସୂୟ॑ସ୍ୟ ] 13

-ଦ୍ଵୈ  ରା॑ଜ॒ସୂୟ॑ସ୍ୟ  ରୂ॒ପଂ -ୟଁ  ଏ॒ଵଂ -
ଵିଁ॒ଦ୍ଵାନ॒ଗ୍ନି -ଞ୍ଚି॑ନୁ॒ତ  ଉ॒ଭାଵେ॒ଵ  ଲୋ॒କାଵ॒ଭି
ଜ॑ୟତି॒  ୟଶ୍ଚ॑  ରାଜ॒ସୂୟେ॑ନେଜା॒ନସ୍ୟ॒
ୟଶ୍ଚା᳚ଗ୍ନି॒ଚିତ॒  ଇନ୍ଦ୍ର॑ସ୍ୟ  ସୁଷୁଵା॒ଣସ୍ୟ॑
ଦଶ॒ଧେନ୍ଦ୍ରି॒ୟଂ -ଵୀଁ॒ର୍ୟ॑ -ମ୍ପରା॑ -ଽପତ॒ -
ତ୍ତଦ୍ଦେ॒ଵା -ସ୍ସୌ᳚ତ୍ରାମ॒ଣ୍ୟା  ସମ॑ଭରନ୍ -ଥ୍ସୂ॒ୟତେ॒
ଵା  ଏ॒ଷ  ୟୋ᳚ -ଽଗ୍ନି -ଞ୍ଚି॑ନୁ॒ତେ᳚ -ଽଗ୍ନି -ଞ୍ଚି॒ତ୍ଵା
ସୌ᳚ତ୍ରାମ॒ଣ୍ୟା  ୟ॑ଜେତେନ୍ଦ୍ରି॒ୟମେ॒ଵ  ଵୀ॒ର୍ୟଗ୍ ମ୍॑
ସ॒ଭୃନ୍ତ୍ୟା॒ -ଽଽତ୍ମ -ନ୍ଧ॑ତ୍ତେ  ॥  14 ॥
(ତ  ଏ॒ଵା  – ନ୍ଵଵ॑ସ୍ରାଵୟତ୍ୟେ॒  – ତ  –



ଦ॒ଷ୍ଟାଚ॑ତ୍ଵାରିଗ୍ ମ୍ଶଚ୍ଚ ) (ଅ . 3)

ସ॒ଜୂରବ୍ଦୋ -ଽୟା॑ଵଭି -ସ୍ସ॒ଜୂରୁ॒ଷା  ଅରୁ॑ଣୀଭି -ସ୍ସ॒ଜୂ -
ସ୍ସୂର୍ୟ॒  ଏତ॑ଶେନ  ସ॒ଜୋଷା॑ଵ॒ଶ୍ଵିନା॒  ଦଗ୍ ମ୍ସୋ॑ଭି -
ସ୍ସ॒ଜୂର॒ଗ୍ନିର୍ଵୈ᳚ଶ୍ଵାନ॒ର  ଇଡା॑ଭିର୍ଘୃ॒ତେନ॒
ସ୍ଵାହା॑  ସଂ ଵଁଥ୍ସ॒ରୋ  ଵା  ଅବ୍ଦୋ॒  ମାସା॒  ଅୟା॑ଵା  ଉ॒ଷା
ଅରୁ॑ଣୀ॒  ସୂର୍ୟ॒  ଏତ॑ଶ  ଇ॒ମେ  ଅ॒ଶ୍ଵିନା॑  ସଂ ଵଁଥ୍ସ॒ରୋ᳚
-ଽଗ୍ନିର୍ଵୈ᳚ଶ୍ଵାନ॒ରଃ  ପ॒ଶଵ॒  ଇଡା॑  ପ॒ଶଵୋ॑  ଘୃ॒ତଗ୍ ମ୍
ସଂ॑ ଵଁଥ୍ସ॒ର -ମ୍ପ॒ଶଵୋ -ଽନୁ॒  ପ୍ର  ଜା॑ୟନ୍ତେ  ସଂ 
ଵଁଥ୍ସ॒ରେଣୈ॒ଵାସ୍ମୈ॑  ପ॒ଶୂ -ନ୍ପ୍ରଜ॑ନୟତି
ଦର୍ଭସ୍ତ॒ମ୍ବେ  ଜୁ॑ହୋତି॒  ୟ  – [ ] 15

-ଦ୍ଵା  ଅ॒ସ୍ୟା  ଅ॒ମୃତଂ॒ -ୟଁ -ଦ୍ଵୀ॒ର୍ୟ॑ -ନ୍ତ -
ଦ୍ଦ॒ର୍ଭାସ୍ତସ୍ମି॑ନ୍  ଜୁହୋତି॒  ପ୍ରୈଵ  ଜା॑ୟତେ
ଽନ୍ନା॒ଦୋ  ଭ॑ଵତି॒  ୟସ୍ୟୈ॒ଵ -ଞ୍ଜୁହ୍ଵ॑ତ୍ୟେ॒ତା  ଵୈ
ଦେ॒ଵତା॑  ଅ॒ଗ୍ନେଃ  ପୁ॒ରସ୍ତା᳚ଦ୍ଭାଗା॒ସ୍ତା  ଏ॒ଵ
ପ୍ରୀ॑ଣା॒ତ୍ୟଥୋ॒  ଚକ୍ଷୁ॑ରେ॒ଵାଗ୍ନେଃ  ପୁ॒ରସ୍ତା॒ -
ତ୍ପ୍ରତି॑  ଦଧା॒ତ୍ୟନ॑ନ୍ଧୋ  ଭଵତି॒  ୟ  ଏ॒ଵଂ -ଵେଁଦା -
ଽଽପୋ॒  ଵା  ଇ॒ଦମଗ୍ରେ॑  ସଲି॒ଲମା॑ସୀ॒ -ଥ୍ସ  ପ୍ର॒ଜାପ॑ତିଃ
ପୁଷ୍କରପ॒ର୍ଣେ  ଵାତୋ॑  ଭୂ॒ତୋ॑ -ଽଲେଲାୟ॒ -ଥ୍ସ  [ଭୂ॒ତୋ॑ -
ଽଲେଲାୟ॒ -ଥ୍ସଃ , ପ୍ର॒ତି॒ଷ୍ଠା -ନ୍ନା -ଽଵି॑ନ୍ଦତ॒ ] 16

ପ୍ର॑ତି॒ଷ୍ଠା -ନ୍ନା -ଽଵି॑ନ୍ଦତ॒  ସ  ଏ॒ତଦ॒ପା -
ଙ୍କୁ॒ଲାୟ॑ମପଶ୍ୟ॒ -ତ୍ତସ୍ମି॑ନ୍ନ॒ଗ୍ନିମ॑ଚିନୁତ॒
ତଦି॒ୟମ॑ଭଵ॒ -ତ୍ତତୋ॒  ଵୈ  ସ  ପ୍ରତ୍ୟ॑ତିଷ୍ଠ॒ଦ୍ୟା -
ମ୍ପୁ॒ରସ୍ତା॑ଦୁ॒ପା -ଦ॑ଧା॒ -ତ୍ତଚ୍ଛିରୋ॑  ଽଭଵ॒ -ଥ୍ସା
ପ୍ରାଚୀ॒  ଦିଗ୍ୟା -ନ୍ଦ॑କ୍ଷିଣ॒ତ  ଉ॒ପାଦ॑ଧା॒ -ଥ୍ସ
ଦକ୍ଷି॑ଣଃ  ପ॒କ୍ଷୋ॑ -ଽଭଵ॒ -ଥ୍ସା  ଦ॑କ୍ଷି॒ଣା  ଦିଗ୍ୟା -
ମ୍ପ॒ଶ୍ଚା -ଦୁ॒ପାଦ॑ଧା॒ -ତ୍ତ -ତ୍ପୁଚ୍ଛ॑ମଭଵ॒ -ଥ୍ସା
ପ୍ର॒ତୀଚୀ॒  ଦିଗ୍ୟାମୁ॑ତ୍ତର॒ତ  ଉ॒ପାଦ॑ଧା॒ - [
ଉ॒ପାଦ॑ଧାତ୍ , ସ  ଉତ୍ତ॑ରଃ ] 17

-ଥ୍ସ  ଉତ୍ତ॑ରଃ  ପ॒କ୍ଷୋ॑ -ଽଭଵ॒ -ଥ୍ସୋଦୀ॑ଚୀ॒
ଦିଗ୍ୟାମୁ॒ପରି॑ଷ୍ଟା -ଦୁ॒ପାଦ॑ଧା॒ -ତ୍ତ -
ତ୍ପୃ॒ଷ୍ଠମ॑ଭଵ॒ -ଥ୍ସୋର୍ଧ୍ଵା  ଦିଗି॒ୟଂ -ଵାଁ  ଅ॒ଗ୍ନିଃ
ପଞ୍ଚେ᳚ଷ୍ଟକ॒ -ସ୍ତସ୍ମା॒ -ଦ୍ୟଦ॒ସ୍ୟା -
ଙ୍ଖନ॑ନ୍ତ୍ୟ॒ଭୀଷ୍ଟ॑କା -ନ୍ତୃ॒ନ୍ଦନ୍ତ୍ୟ॒ଭି
ଶର୍କ॑ରା॒ଗ୍ ମ୍॒  ସର୍ଵା॒  ଵା  ଇ॒ୟଂ -ଵଁୟୋ᳚ଭ୍ୟୋ॒  ନକ୍ତ॑ -
ନ୍ଦୃ॒ଶେ  ଦୀ᳚ପ୍ୟତେ॒  ତସ୍ମା॑ଦି॒ମାଂ -ଵଁୟାଗ୍ ମ୍॑ସି॒
ନକ୍ତ॒ -ନ୍ନାଦ୍ଧ୍ୟା॑ସତେ॒  ୟ  ଏ॒ଵଂ -ଵିଁ॒ଦ୍ଵାନ॒ଗ୍ନି -
ଞ୍ଚି॑ନୁ॒ତେ  ପ୍ରତ୍ୟେ॒ଵ  [ପ୍ରତ୍ୟେ॒ଵ , ତି॒ଷ୍ଠ॒ତ୍ୟ॒ଭି



ଦିଶୋ॑ ] 18

ତି॑ଷ୍ଠତ୍ୟ॒ଭି  ଦିଶୋ॑  ଜୟତ୍ୟାଗ୍ନେ॒ୟୋ  ଵୈ
ବ୍ରା᳚ହ୍ମ॒ଣସ୍ତସ୍ମା᳚ -ଦ୍ବ୍ରାହ୍ମ॒ଣାୟ॒  ସର୍ଵା॑ସୁ
ଦି॒କ୍ଷ୍ଵର୍ଧୁ॑କ॒ଗ୍ଗ୍॒  ସ୍ଵାମେ॒ଵ  ତ -
ଦ୍ଦିଶ॒ମନ୍ଵେ᳚ତ୍ୟ॒ପାଂ -ଵାଁ  ଅ॒ଗ୍ନିଃ  କୁ॒ଲାୟ॒ -
ନ୍ତସ୍ମା॒ଦାପୋ॒ -ଽଗ୍ନିଗ୍ ମ୍  ହାରୁ॑କା॒ -ସ୍ସ୍ଵାମେ॒ଵ  ତ -
ଦ୍ୟୋନି॒ -ମ୍ପ୍ରଵି॑ଶନ୍ତି  ॥  19 ॥
(ୟଦ॑ - ଲେଲାୟ॒ -ଥ୍ସ -ଉ॑ତ୍ତର॒ତ  ଉ॒ପାଦ॑ଧା -ଦେ॒ଵ  –
ଦ୍ଵାତ୍ରିଗ୍ ମ୍॑ଶଚ୍ଚ ) (ଅ . 4)

ସଂ॒ ଵଁ॒ଥ୍ସ॒ରମୁଖ୍ୟ॑ -ମ୍ଭୃ॒ତ୍ଵା  ଦ୍ଵି॒ତୀୟେ॑  ସଂ 
ଵଁଥ୍ସ॒ର  ଆ᳚ଗ୍ନେ॒ୟମ॒ଷ୍ଟାକ॑ପାଲ॒ -
ନ୍ନିର୍ଵ॑ପେଦୈ॒ନ୍ଦ୍ର -ମେକା॑ଦଶକପାଲଂ -ଵୈଁଶ୍ଵଦେ॒ଵ -
ନ୍ଦ୍ଵାଦ॑ଶକପାଲ -ମ୍ବାର୍ ହସ୍ପ॒ତ୍ୟ -ଞ୍ଚ॒ରୁଂ -
ଵୈଁ᳚ଷ୍ଣ॒ଵ -ନ୍ତ୍ରି॑କପା॒ଲ -ନ୍ତୃ॒ତୀୟେ॑  ସଂ 
ଵଁଥ୍ସ॒ରେ॑ -ଽଭି॒ଜିତା॑  ୟଜେତ॒  ୟଦ॒ଷ୍ଟାକ॑ପାଲୋ॒
ଭଵ॑ତ୍ୟ॒ଷ୍ଟାକ୍ଷ॑ରା  ଗାୟ॒ତ୍ର୍ୟା᳚ଗ୍ନେ॒ୟ -
ଙ୍ଗା॑ୟ॒ତ୍ର -ମ୍ପ୍ରା॑ତସ୍ସଵ॒ନ -ମ୍ପ୍ରା॑ତସ୍ସଵ॒ନମେ॒ଵ
ତେନ॑  ଦାଧାର  ଗାୟ॒ତ୍ରୀ -ଞ୍ଛନ୍ଦୋ॒  ୟଦେକା॑ଦଶକପାଲୋ॒
ଭଵ॒ତ୍ୟେକା॑ଦଶାକ୍ଷରା  ତ୍ରି॒ଷ୍ଟୁଗୈ॒ନ୍ଦ୍ର -
ନ୍ତ୍ରୈଷ୍ଟୁ॑ଭ॒ -ମ୍ମାଦ୍ଧ୍ୟ॑ନ୍ଦିନ॒ଗ୍ ମ୍॒  ସଵ॑ନ॒ -
ମ୍ମାଦ୍ଧ୍ୟ॑ନ୍ଦିନମେ॒ଵ  ସଵ॑ନ॒ -ନ୍ତେନ॑  ଦାଧାର
ତ୍ରି॒ଷ୍ଟୁଭ॒ - [ତ୍ରି॒ଷ୍ଟୁଭ᳚ମ୍ , ଛନ୍ଦୋ॒  ୟ -
ଦ୍ଦ୍ଵାଦ॑ଶକପାଲୋ॒  ଭଵ॑ତି॒ ] 20

-ଞ୍ଛନ୍ଦୋ॒  ୟ -ଦ୍ଦ୍ଵାଦ॑ଶକପାଲୋ॒  ଭଵ॑ତି॒
ଦ୍ଵାଦ॑ଶାକ୍ଷରା॒  ଜଗ॑ତୀ  ଵୈଶ୍ଵଦେ॒ଵ -ଞ୍ଜାଗ॑ତ -
ନ୍ତୃତୀୟସଵ॒ନ -ନ୍ତୃ॑ତୀୟସଵ॒ନମେ॒ଵ  ତେନ॑  ଦାଧାର॒
ଜଗ॑ତୀ॒ -ଞ୍ଛନ୍ଦୋ॒  ୟ -ଦ୍ବା॑ର୍ 
ହସ୍ପ॒ତ୍ୟଶ୍ଚ॒ରୁର୍ଭଵ॑ତି॒  ବ୍ରହ୍ମ॒  ଵୈ  ଦେ॒ଵାନା॒ -
ମ୍ବୃହ॒ସ୍ପତି॒ର୍ବ୍ରହ୍ମୈ॒ଵ  ତେନ॑  ଦାଧାର॒  ୟ -
ଦ୍ଵୈ᳚ଷ୍ଣ॒ଵସ୍ତ୍ରି॑କପା॒ଲୋ  ଭଵ॑ତି  ୟ॒ଜ୍ଞୋ  ଵୈ
ଵିଷ୍ଣୁ॑ର୍ୟ॒ଜ୍ଞମେ॒ଵ  ତେନ॑  ଦାଧାର॒  ୟ -ତ୍ତୃ॒ତୀୟେ॑  ସଂ 
ଵଁଥ୍ସ॒ରେ॑ -ଽଭି॒ଜିତା॒  ୟଜ॑ତେ॒ -ଽଭିଜି॑ତ୍ୟୈ॒  ୟ -ଥ୍ସଂ॑ 
ଵଁଥ୍ସ॒ରମୁଖ୍ୟ॑ -ମ୍ବି॒ଭର୍ତୀ॒ମମେ॒ଵ  [ ] 21

ତେନ॑  ଲୋ॒କଗ୍ଗ୍  ସ୍ପୃ॑ଣୋତି॒  ୟ -ଦ୍ଦ୍ଵି॒ତୀୟେ॑  ସଂ 
ଵଁଥ୍ସ॒ରେ᳚ -ଽଗ୍ନି -ଞ୍ଚି॑ନୁ॒ତେ᳚  ଽନ୍ତରି॑କ୍ଷମେ॒ଵ
ତେନ॑  ସ୍ପୃଣୋତି॒  ୟ -ତ୍ତୃ॒ତୀୟେ॑  ସଂ ଵଁଥ୍ସ॒ରେ  ୟଜ॑ତେ॒ -
ଽମୁମେ॒ଵ  ତେନ॑  ଲୋ॒କଗ୍ଗ୍  ସ୍ପୃ॑ଣୋତ୍ୟେ॒ତଂ -ଵୈଁ  ପର॑



ଆଟ୍ଣା॒ରଃ  କ॒କ୍ଷୀଵାଗ୍ ମ୍॑  ଔଶି॒ଜୋ  ଵୀ॒ତହ॑ଵ୍ୟ -
ଶ୍ଶ୍ରାୟ॒ସସ୍ତ୍ର॒ସଦ॑ସ୍ୟୁଃ  ପୌରୁକୁ॒ଥ୍ସ୍ୟଃ
ପ୍ର॒ଜାକା॑ମା  ଅଚିନ୍ଵତ॒  ତତୋ॒  ଵୈ  ତେ  ସ॒ହସ୍ରଗ୍ ମ୍॑
ସହସ୍ର -ମ୍ପୁ॒ତ୍ରାନ॑ଵିନ୍ଦନ୍ତ॒  ପ୍ରଥ॑ତେ  ପ୍ର॒ଜୟା॑
ପ॒ଶୁଭି॒ସ୍ତା -ମ୍ମାତ୍ରା॑ମାପ୍ନୋତି॒  ୟା -ନ୍ତେ -
ଽଗ॑ଚ୍ଛ॒ନ୍॒  ୟ  ଏ॒ଵଂ  ଵିଁ॒ଦ୍ଵାନେ॒ତମ॒ଗ୍ନି -
ଞ୍ଚି॑ନୁ॒ତେ  ॥  22 ॥
(ଦା॒ଧା॒ର॒  ତ୍ରି॒ଷ୍ଟୁଭ॑  – ମି॒ମମେ॒ଵୈ  – ଵଂ  –
ଚ॒ତ୍ଵାରି॑  ଚ ) (ଅ . 5)

ପ୍ର॒ଜାପ॑ତିର॒ଗ୍ନିମ॑ଚିନୁତ॒  ସ
କ୍ଷୁ॒ରପ॑ଵିର୍ଭୂ॒ତ୍ଵା -ଽତି॑ଷ୍ଠ॒ -ତ୍ତ -ନ୍ଦେ॒ଵା
ବିଭ୍ୟ॑ତୋ॒  ନୋପା॑ -ଽଽୟ॒ -ନ୍ତେ  ଛନ୍ଦୋ॑ଭିରା॒ତ୍ମାନ॑ -
ଞ୍ଛାଦୟି॒ତ୍ଵୋପା॑ -ଽଽୟ॒ -ନ୍ତଚ୍ଛନ୍ଦ॑ସା -
ଞ୍ଛନ୍ଦ॒ସ୍ତ୍ଵ -ମ୍ବ୍ରହ୍ମ॒  ଵୈ  ଛନ୍ଦାଗ୍ ମ୍॑ସି॒
ବ୍ରହ୍ମ॑ଣ  ଏ॒ତ -ଦ୍ରୂ॒ପଂ -ୟଁ -ତ୍କୃ॑ଷ୍ଣାଜି॒ନ -ଙ୍କାର୍ 
ଷ୍ଣୀ॑  ଉପା॒ନହା॒ଵୁପ॑  ମୁଞ୍ଚତେ॒  ଛନ୍ଦୋ॑ଭିରେ॒ଵା -
ଽଽତ୍ମାନ॑ -ଞ୍ଛାଦୟି॒ତ୍ଵା -ଽଗ୍ନିମୁପ॑  ଚରତ୍ୟା॒ତ୍ମନୋ -
ଽହିଗ୍ ମ୍॑ସାୟୈ  ଦେଵନି॒ଧିର୍ଵା  ଏ॒ଷ  ନି  ଧୀ॑ୟତେ॒
ୟଦ॒ଗ୍ନି - [ୟଦ॒ଗ୍ନିଃ , ଅ॒ନ୍ୟେ  ଵା॒  ଵୈ ] 23

-ର॒ନ୍ୟେ  ଵା॒  ଵୈ  ନି॒ଧିମଗୁ॑ପ୍ତଂ -ଵିଁ॒ନ୍ଦନ୍ତି॒  ନ  ଵା॒
ପ୍ରତି॒  ପ୍ର  ଜା॑ନାତ୍ୟୁ॒ଖାମା
କ୍ରା॑ମତ୍ୟା॒ତ୍ମାନ॑ମେ॒ଵାଧି॒ପା -ଙ୍କୁ॑ରୁତେ॒
ଗୁପ୍ତ୍ୟା॒  ଅଥୋ॒  ଖଲ୍ଵା॑ହୁ॒ର୍ନା -ଽଽକ୍ରମ୍ୟେତି॑
ନୈର୍ -ଋ॒ତ୍ୟୁ॑ଖା  ୟଦା॒କ୍ରାମେ॒ନ୍ନିର୍ -ଋ॑ତ୍ୟା
ଆ॒ତ୍ମାନ॒ମପି॑  ଦଦ୍ଧ୍ୟା॒ -ତ୍ତସ୍ମା॒ନ୍ନା -
ଽଽକ୍ରମ୍ୟା॑  ପୁରୁଷଶୀ॒ର୍॒ଷମୁପ॑  ଦଧାତି॒  ଗୁପ୍ତ୍ୟା॒
ଅଥୋ॒  ୟଥା᳚  ବ୍ରୂ॒ୟାଦେ॒ତନ୍ମେ॑  ଗୋପା॒ୟେତି॑
ତା॒ଦୃଗେ॒ଵ  ତ - [ତତ୍ , ପ୍ର॒ଜାପ॑ତି॒ର୍ଵା ] 24

-ତ୍ପ୍ର॒ଜାପ॑ତି॒ର୍ଵା  ଅଥ॑ର୍ଵା॒  ଽଗ୍ନିରେ॒ଵ
ଦ॒ଦ୍ଧ୍ୟଙ୍ଙା॑ଥର୍ଵ॒ଣସ୍ତସ୍ୟେଷ୍ଟ॑କା
ଅ॒ସ୍ଥାନ୍ୟେ॒ତଗ୍ ମ୍  ହ॒  ଵାଵ  ତଦ୍ -
ଋଷି॑ର॒ଭ୍ୟନୂ॑ଵା॒ଚେନ୍ଦ୍ରୋ॑  ଦଧୀ॒ଚୋ
ଅ॒ସ୍ଥଭି॒ରିତି॒  ୟଦିଷ୍ଟ॑କାଭିର॒ଗ୍ନି -ଞ୍ଚି॒ନୋତି॒
ସାତ୍ମା॑ନମେ॒ଵାଗ୍ନି -ଞ୍ଚି॑ନୁତେ॒  ସାତ୍ମା॒ମୁଷ୍ମି॑ -
ଲ୍ଲୋଁ॒କେ  ଭ॑ଵତି॒  ୟ  ଏ॒ଵଂ -ଵେଁଦ॒  ଶରୀ॑ରଂ॒ -ଵାଁ
ଏ॒ତଦ॒ଗ୍ନେର୍ୟଚ୍ଚିତ୍ୟ॑  ଆ॒ତ୍ମା  ଵୈ᳚ଶ୍ଵାନ॒ରୋ
ୟଚ୍ଚି॒ତେ  ଵୈ᳚ଶ୍ଵାନ॒ର -ଞ୍ଜୁ॒ହୋତି॒  ଶରୀ॑ରମେ॒ଵ
ସ॒ଗ୍ଗ୍॒ସ୍କୃତ୍ୟା॒ - [ସ॒ଗ୍ଗ୍॒ସ୍କୃତ୍ୟା॑ ,



ଅ॒ଭ୍ୟାରୋ॑ହତି॒ ] 25

-ଽଭ୍ୟାରୋ॑ହତି॒  ଶରୀ॑ରଂ॒ -ଵାଁ  ଏ॒ତ -ଦ୍ୟଜ॑ମାନ॒ -
ସ୍ସଗ୍ଗ୍  ସ୍କୁ॑ରୁତେ॒  ୟଦ॒ଗ୍ନି -ଞ୍ଚି॑ନୁ॒ତେ
ୟଚ୍ଚି॒ତେ  ଵୈ᳚ଶ୍ଵାନ॒ର -ଞ୍ଜୁ॒ହୋତି॒  ଶରୀ॑ରମେ॒ଵ
ସ॒ଗ୍ଗ୍॒ସ୍କୃତ୍ୟା॒  ଽଽତ୍ମନା॒ -ଽଭ୍ୟାରୋ॑ହତି॒
ତସ୍ମା॒ -ତ୍ତସ୍ୟ॒  ନାଵ॑  ଦ୍ୟନ୍ତି॒  ଜୀଵ॑ନ୍ନେ॒ଵ
ଦେ॒ଵାନପ୍ୟେ॑ତି  ଵୈଶ୍ଵାନ॒ର୍ୟର୍ଚା  ପୁରୀ॑ଷ॒ମୁପ॑
ଦଧାତୀ॒ୟଂ -ଵାଁ  ଅ॒ଗ୍ନିର୍ଵୈ᳚ଶ୍ଵାନ॒ରସ୍ତସ୍ୟୈ॒ଷା
ଚିତି॒ର୍ୟ -ତ୍ପୁରୀ॑ଷମ॒ଗ୍ନିମେ॒ଵ  ଵୈ᳚ଶ୍ଵାନ॒ର -
ଞ୍ଚି॑ନୁତ  ଏ॒ଷା  ଵା  ଅ॒ଗ୍ନେଃ  ପ୍ରି॒ୟା  ତ॒ନୂର୍ୟ -
ଦ୍ଵୈ᳚ଶ୍ଵାନ॒ରଃ  ପ୍ରି॒ୟାମେ॒ଵାସ୍ୟ॑  ତ॒ନୁଵ॒ମଵ॑
ରୁନ୍ଧେ  ॥  26 ॥
(ଅ॒ଗ୍ନି  – ସ୍ତଥ୍  – ସ॒ଗ୍ଗ୍॒ସ୍କୃତ୍ୟା॒  – ଗ୍ନେ  –
ର୍ଦଶ॑  ଚ ) (ଅ . 6)

ଅ॒ଗ୍ନେର୍ଵୈ  ଦୀ॒କ୍ଷୟା॑  ଦେ॒ଵା  ଵି॒ରାଜ॑ମାପ୍ନୁଵ -
ନ୍ତି॒ସ୍ରୋ  ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା᳚ -
ତ୍ତ୍ରି॒ପଦା॑  ଵି॒ରା -ଡ୍ଵି॒ରାଜ॑ମାପ୍ନୋତି॒  ଷଡ୍ -
ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା॒ -ଥ୍ଷ -ଡ୍ଵା  ଋ॒ତଵ॑ -ସ୍ସଂ 
ଵଁଥ୍ସ॒ର -ସ୍ସଂ॑ ଵଁଥ୍ସ॒ରୋ  ଵି॒ରା -
ଡ୍ଵି॒ରାଜ॑ମାପ୍ନୋତି॒  ଦଶ॒  ରାତ୍ରୀ᳚ର୍ଦୀକ୍ଷି॒ତ -
ସ୍ସ୍ୟା॒ -ଦ୍ଦଶା᳚କ୍ଷରା  ଵି॒ରା -ଡ୍ଵି॒ରାଜ॑ମାପ୍ନୋତି॒
ଦ୍ଵାଦ॑ଶ॒  ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା॒ -
ଦ୍ଦ୍ଵାଦ॑ଶ॒  ମାସା᳚ -ସ୍ସଂ ଵଁଥ୍ସ॒ର -ସ୍ସଂ॑ ଵଁଥ୍ସ॒ରୋ
ଵି॒ରା -ଡ୍ଵି॒ରାଜ॑ମାପ୍ନୋତି॒  ତ୍ରୟୋ॑ଦଶ॒
ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା॒ -ତ୍ତ୍ରୟୋ॑ଦଶ॒  [
ତ୍ରୟୋ॑ଦଶ , ମାସା᳚ -] 27

ମାସା᳚ -ସ୍ସଂ ଵଁଥ୍ସ॒ର -ସ୍ସଂ॑ ଵଁଥ୍ସ॒ରୋ  ଵି॒ରା -
ଡ୍ଵି॒ରାଜ॑ମାପ୍ନୋତି॒  ପଞ୍ଚ॑ଦଶ॒
ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା॒ -ତ୍ପଞ୍ଚ॑ଦଶ॒  ଵା
ଅ॑ର୍ଧମା॒ସସ୍ୟ॒  ରାତ୍ର॑ୟୋ -ଽର୍ଧମାସ॒ଶ -ସ୍ସଂ॑ 
ଵଁଥ୍ସ॒ର  ଆ᳚ପ୍ୟତେ  ସଂ ଵଁଥ୍ସ॒ରୋ  ଵି॒ରା -
ଡ୍ଵି॒ରାଜ॑ମାପ୍ନୋତି  ସ॒ପ୍ତଦ॑ଶ॒
ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା॒ -ଦ୍ଦ୍ଵାଦ॑ଶ॒  ମାସାଃ॒
ପଞ୍ଚ॒ର୍ତଵ॒ -ସ୍ସ  ସଂ॑ ଵଁଥ୍ସ॒ର -ସ୍ସଂ॑ ଵଁଥ୍ସ॒ରୋ  ଵି॒ରା -
ଡ୍ଵି॒ରାଜ॑ମାପ୍ନୋତି॒  ଚତୁ॑ର୍ଵିଗ୍ ମ୍ଶତି॒ଗ୍ ମ୍॒
ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା॒ -ଚ୍ଚତୁ॑ର୍ଵିଗ୍ 
ମ୍ଶତିରର୍ଧମା॒ସା -ସ୍ସଂ॑ ଵଁଥ୍ସ॒ର -ସ୍ସଂ॑ ଵଁଥ୍ସ॒ରୋ
ଵି॒ରା -ଡ୍ଵି॒ରାଜ॑ମାପ୍ନୋତି  ତ୍ରି॒ଗ୍ ମ୍॒ଶତ॒ଗ୍ ମ୍॒



ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା᳚ - [ରାତ୍ରୀ᳚ର୍ଦୀକ୍ଷି॒ତ -
ସ୍ସ୍ୟା᳚ତ୍ , ତ୍ରି॒ଗ୍ ମ୍॒ଶଦ॑କ୍ଷରା ] 28

-ତ୍ତ୍ରି॒ଗ୍ ମ୍॒ଶଦ॑କ୍ଷରା  ଵି॒ରା -
ଡ୍ଵି॒ରାଜ॑ମାପ୍ନୋତି॒  ମାସ॑ -ନ୍ଦୀକ୍ଷି॒ତ -ସ୍ସ୍ୟା॒ -
ଦ୍ୟୋ  ମାସ॒ -ସ୍ସ  ସଂ॑ ଵଁଥ୍ସ॒ର -ସ୍ସଂ॑ ଵଁଥ୍ସ॒ରୋ  ଵି॒ରା -
ଡ୍ଵି॒ରାଜ॑ମାପ୍ନୋତି  ଚ॒ତୁରୋ॑  ମା॒ସୋ  ଦୀ᳚କ୍ଷି॒ତ -
ସ୍ସ୍ୟା᳚ଚ୍ଚ॒ତୁରୋ॒  ଵା  ଏ॒ତ -ମ୍ମା॒ସୋ  ଵସ॑ଵୋ -
ଽବିଭରୁ॒ସ୍ତେ  ପୃ॑ଥି॒ଵୀମା -ଽଜ॑ୟ -ନ୍ଗାୟ॒ତ୍ରୀ -
ଞ୍ଛନ୍ଦୋ॒ -ଽଷ୍ଟୌ  ରୁ॒ଦ୍ରାସ୍ତେ᳚ -ଽନ୍ତରି॑କ୍ଷ॒ମା -
ଽଜ॑ୟ -ନ୍ତ୍ରି॒ଷ୍ଟୁଭ॒ -ଞ୍ଛନ୍ଦୋ॒  ଦ୍ଵାଦ॑ଶା -
ଽଽଦି॒ତ୍ୟାସ୍ତେ  ଦିଵ॒ମା -ଽଜ॑ୟ॒ନ୍  ଜଗ॑ତୀ॒ -
ଞ୍ଛନ୍ଦ॒ସ୍ତତୋ॒  ଵୈ  ତେ  ଵ୍ୟା॒ଵୃତ॑ -
ମଗଚ୍ଛ॒ଞ୍ଛ୍ରୈଷ୍ଠ୍ୟ॑ -ନ୍ଦେ॒ଵାନା॒ -ନ୍ତସ୍ମା॒ -
ଦ୍ଦ୍ଵାଦ॑ଶ  ମା॒ସୋ  ଭୃ॒ତ୍ଵା -ଽଗ୍ନି -ଞ୍ଚି॑ନ୍ଵୀତ॒
ଦ୍ଵାଦ॑ଶ॒  ମାସା᳚ -ସ୍ସଂ ଵଁଥ୍ସ॒ର -ସ୍ସଂ॑ ଵଁଥ୍ସ॒ରୋ᳚  -
ଽଗ୍ନିଶ୍ଚିତ୍ୟ॒ସ୍ତସ୍ୟା॑ -ହୋରା॒ତ୍ରାଣୀଷ୍ଟ॑କା
ଆ॒ପ୍ତେଷ୍ଟ॑କମେନ -ଞ୍ଚିନୁ॒ତେ -ଽଥୋ᳚  ଵ୍ୟା॒ଵୃତ॑ମେ॒ଵ
ଗ॑ଚ୍ଛତି॒  ଶ୍ରୈଷ୍ଠ୍ୟଗ୍ ମ୍॑  ସମା॒ନାନା᳚ମ୍  ॥  29 ॥
(ସ୍ୟା॒ -ତ୍ତ୍ରୟୋ॑ଦଶ  – ତ୍ରି॒ଗ୍ ମ୍॒ଶତ॒ଗ୍ ମ୍॒
ରାତ୍ରୀ᳚ର୍ଦୀକ୍ଷି॒ତ -ସ୍ସ୍ୟା॒ -ଦ୍ - ଵୈ  ତେ᳚  –
ଽଷ୍ଟାଵିଗ୍ ମ୍॑ଶତିଶ୍ଚ ) (ଅ . 7)

ସୁ॒ଵ॒ର୍ଗାୟ॒  ଵା  ଏ॒ଷ  ଲୋ॒କାୟ॑  ଚୀୟତେ॒  ୟଦ॒ଗ୍ନିସ୍ତଂ -
ୟଁନ୍ନାନ୍ଵା॒ରୋହେ᳚ -ଥ୍ସୁଵ॒ର୍ଗାଲ୍ଲୋ॒କା -ଦ୍ୟଜ॑ମାନୋ
ହୀୟେତ  ପୃଥି॒ଵୀମା -ଽକ୍ର॑ମିଷ -ମ୍ପ୍ରା॒ଣୋ  ମା॒  ମା
ହା॑ସୀଦ॒ନ୍ତରି॑କ୍ଷ॒ମା -ଽକ୍ର॑ମିଷ -ମ୍ପ୍ର॒ଜା  ମା॒  ମା
ହା॑ସୀ॒ -ଦ୍ଦିଵ॒ମା -ଽକ୍ର॑ମିଷ॒ଗ୍ ମ୍॒
ସୁଵ॑ରଗ॒ନ୍ମେତ୍ୟା॑ହୈ॒ଷ  ଵା
ଅ॒ଗ୍ନେର॑ନ୍ଵାରୋ॒ହସ୍ତେନୈ॒ଵୈନ॑ -ମ॒ନ୍ଵାରୋ॑ହତି
ସୁଵ॒ର୍ଗସ୍ୟ॑  ଲୋ॒କସ୍ୟ॒  ସମ॑ଷ୍ଟ୍ୟୈ॒  ୟ -
ତ୍ପ॒କ୍ଷସ॑ମ୍ମିତା -ମ୍ମିନୁ॒ୟା - [ମିନୁ॒ୟାତ୍ ,
କନୀ॑ୟାଗ୍ ମ୍ସ -] 30

-ତ୍କନୀ॑ୟାଗ୍ ମ୍ସଂ -ୟଁଜ୍ଞକ୍ର॒ତୁମୁପେ॑ୟା॒ -
ତ୍ପାପୀ॑ୟସ୍ୟସ୍ୟା॒  ଽଽତ୍ମନଃ॑  ପ୍ର॒ଜା  ସ୍ୟା॒ -
ଦ୍ଵେଦି॑ସମ୍ମିତା -ମ୍ମିନୋତି॒  ଜ୍ୟାୟାଗ୍ ମ୍॑ସମେ॒ଵ
ୟ॑ଜ୍ଞକ୍ର॒ତୁମୁପୈ॑ତି॒  ନାସ୍ୟା॒ -ଽଽତ୍ମନଃ॒
ପାପୀ॑ୟସୀ  ପ୍ର॒ଜା  ଭ॑ଵତି  ସାହ॒ସ୍ର -ଞ୍ଚି॑ନ୍ଵୀତ
ପ୍ରଥ॒ମ -ଞ୍ଚି॑ନ୍ଵା॒ନ -ସ୍ସ॒ହସ୍ର॑ସମ୍ମିତୋ॒  ଵା  ଅ॒ୟଂ -
ଲୋଁ॒କ  ଇ॒ମମେ॒ଵ  ଲୋ॒କମ॒ଭି  ଜ॑ୟତି॒  ଦ୍ଵିଷା॑ହସ୍ର -



ଞ୍ଚିନ୍ଵୀତ  ଦ୍ଵି॒ତୀୟ॑ -ଞ୍ଚିନ୍ଵା॒ନୋ
ଦ୍ଵିଷା॑ହସ୍ରଂ॒ -ଵାଁ  ଅ॒ନ୍ତରି॑କ୍ଷ -
ମ॒ନ୍ତରି॑କ୍ଷମେ॒ଵାଭି  ଜ॑ୟତି॒  ତ୍ରିଷା॑ହସ୍ର -
ଞ୍ଚିନ୍ଵୀତ  ତୃ॒ତୀୟ॑ -ଞ୍ଚିନ୍ଵା॒ନ - [ତୃ॒ତୀୟ॑ -
ଞ୍ଚିନ୍ଵା॒ନଃ , ତ୍ରିଷା॑ହସ୍ରୋ॒  ଵା  ଅ॒ସୌ ] 31

-ସ୍ତ୍ରିଷା॑ହସ୍ରୋ॒  ଵା  ଅ॒ସୌ  ଲୋ॒କୋ॑  ଽମୁମେ॒ଵ
ଲୋ॒କମ॒ଭି  ଜ॑ୟତି  ଜାନୁଦ॒ଘ୍ନ -ଞ୍ଚି॑ନ୍ଵୀତ  ପ୍ରଥ॒ମ -
ଞ୍ଚି॑ନ୍ଵା॒ନୋ  ଗା॑ୟତ୍ରି॒ୟୈଵେମଂ -
ଲୋଁ॒କମ॒ଭ୍ୟାରୋ॑ହତି  ନାଭିଦ॒ଘ୍ନ -ଞ୍ଚି॑ନ୍ଵୀତ
ଦ୍ଵି॒ତୀୟ॑ -ଞ୍ଚିନ୍ଵା॒ନସ୍ତ୍ରି॒ଷ୍ଟୁଭୈ॒ଵା -
ନ୍ତରି॑କ୍ଷ -ମ॒ଭ୍ୟାରୋ॑ହତି  ଗ୍ରୀଵଦ॒ଘ୍ନ -ଞ୍ଚି॑ନ୍ଵୀତ
ତୃ॒ତୀୟ॑ -ଞ୍ଚିନ୍ଵା॒ନୋ  ଜଗ॑ତ୍ୟୈ॒ଵାମୁ -
ଲ୍ଲୋଁ॒କମ॒ଭ୍ୟାରୋ॑ହତି॒  ନାଗ୍ନି -ଞ୍ଚି॒ତ୍ଵା
ରା॒ମାମୁପେ॑ୟାଦୟୋ॒ନୌ  ରେତୋ॑  ଧାସ୍ୟା॒ମୀତି॒  ନ
ଦ୍ଵି॒ତୀୟ॑ -ଞ୍ଚି॒ତ୍ଵା -ଽନ୍ୟସ୍ୟ॒  ସ୍ତ୍ରିୟ॒ - [
ସ୍ତ୍ରିୟ᳚ମ୍ , ଉପେ॑ୟା॒ନ୍ନ ] 32

-ମୁପେ॑ୟା॒ନ୍ନ  ତୃ॒ତୀୟ॑ -ଞ୍ଚି॒ତ୍ଵା  କା -ଞ୍ଚ॒ନୋପେ॑ୟା॒
-ଦ୍ରେତୋ॒  ଵା  ଏ॒ତନ୍ନି  ଧ॑ତ୍ତେ॒  ୟଦ॒ଗ୍ନି -ଞ୍ଚି॑ନୁ॒ତେ
ୟଦୁ॑ପେ॒ୟା -ଦ୍ରେତ॑ସା॒  ଵ୍ୟୃ॑ଦ୍ଧ୍ୟେ॒ତା -ଽଥୋ॒
ଖଲ୍ଵା॑ହୁର  ପ୍ରଜ॒ସ୍ୟ -ନ୍ତ -ଦ୍ୟନ୍ନୋପେ॒ୟାଦିତି॒  ୟ -
ଦ୍ରେ॑ତ॒ସ୍ସିଚା॑ଵୁପ॒ଦଧା॑ତି॒  ତେ  ଏ॒ଵ  ୟଜ॑ମାନସ୍ୟ॒
ରେତୋ॑  ବିଭୃତ॒ସ୍ତସ୍ମା॒ -ଦୁପେ॑ୟା॒ -ଦ୍ରେତ॒ସୋ -
ଽସ୍କ॑ନ୍ଦାୟ॒  ତ୍ରୀଣି॒  ଵାଵ  ରେତାଗ୍ ମ୍॑ସି  ପି॒ତା
ପୁ॒ତ୍ରଃ  ପୌତ୍ରୋ॒  [ପୌତ୍ରଃ॑ , ୟ -ଦ୍ଦ୍ଵେ  ରେ॑ତ॒ସ୍ସିଚା॑ ]
33

ୟ -ଦ୍ଦ୍ଵେ  ରେ॑ତ॒ସ୍ସିଚା॑ -ଵୁପଦ॒ଦ୍ଧ୍ୟା -ଦ୍ରେତୋ᳚ -
ଽସ୍ୟ॒  ଵିଚ୍ଛି॑ନ୍ଦ୍ୟା -ତ୍ତି॒ସ୍ର  ଉପ॑  ଦଧାତି॒  ରେତ॑ସ॒
-ସ୍ସନ୍ତ॑ତ୍ୟା  ଇ॒ୟଂ -ଵାଁଵ  ପ୍ର॑ଥ॒ମା  ରେ॑ତ॒ସ୍ସିଗ୍
ଵାଗ୍ଵା  ଇ॒ୟ -ନ୍ତସ୍ମା॒ -ତ୍ପଶ୍ୟ॑ନ୍ତୀ॒ମା -
ମ୍ପଶ୍ୟ॑ନ୍ତି॒  ଵାଚଂ॒ -ଵଁଦ॑ନ୍ତୀମ॒ନ୍ତରି॑କ୍ଷ -
ନ୍ଦ୍ଵି॒ତୀୟା᳚  ପ୍ରା॒ଣୋ  ଵା  ଅ॒ନ୍ତରି॑କ୍ଷ॒ -
ନ୍ତସ୍ମା॒ନ୍ନା -ଽନ୍ତରି॑କ୍ଷ॒ -ମ୍ପଶ୍ୟ॑ନ୍ତି॒  ନ
ପ୍ରା॒ଣମ॒ସୌ  ତୃ॒ତୀୟା॒  ଚକ୍ଷୁ॒ର୍ଵା  ଅ॒ସୌ  ତସ୍ମା॒ -
ତ୍ପଶ୍ୟ॑ନ୍ତ୍ୟ॒ମୂ -ମ୍ପଶ୍ୟ॑ନ୍ତି॒  ଚକ୍ଷୁ॒ -
ର୍ୟଜୁ॑ଷେ॒ମା -ଞ୍ଚା॒ - [ଚକ୍ଷୁ॒ -ର୍ୟଜୁ॑ଷେ॒ମା -ଞ୍ଚା॑ ,
ଅ॒ମୂ -ଞ୍ଚୋପ॑ ] 34



-ଽମୂ -ଞ୍ଚୋପ॑  ଦଧାତି॒  ମନ॑ସା  ମଦ୍ଧ୍ୟ॒ମାମେ॒ଷାଂ -
ଲୋଁ॒କାନା॒ -ଙ୍କୢପ୍ତ୍ୟା॒  ଅଥୋ᳚  ପ୍ରା॒ଣାନା॑ମି॒ଷ୍ଟୋ
ୟ॒ଜ୍ଞୋ  ଭୃଗୁ॑ଭିରାଶୀ॒ର୍ଦା  ଵସୁ॑ଭି॒ସ୍ତସ୍ୟ॑  ତ
ଇ॒ଷ୍ଟସ୍ୟ॑  ଵୀ॒ତସ୍ୟ॒  ଦ୍ରଵି॑ଣେ॒ହ
ଭ॑କ୍ଷୀ॒ୟେତ୍ୟା॑ହ  ସ୍ତୁତଶ॒ସ୍ତ୍ରେ  ଏ॒ଵୈତେନ॑  ଦୁହେ
ପି॒ତା  ମା॑ତ॒ରିଶ୍ଵା -ଽଚ୍ଛି॑ଦ୍ରା  ପ॒ଦା  ଧା॒
ଅଚ୍ଛି॑ଦ୍ରା  ଉ॒ଶିଜଃ॑  ପ॒ଦା -ଽନୁ॑  ତକ୍ଷୁ॒ -ସ୍ସୋମୋ॑
ଵିଶ୍ଵ॒ଵିନ୍ନେ॒ତା  ନେ॑ଷ॒ -
ଦ୍ବୃହ॒ସ୍ପତି॑ରୁକ୍ଥାମ॒ଦାନି॑  ଶଗ୍ 
ମ୍ସିଷ॒ଦିତ୍ୟା॑ହୈ॒ତଦ୍ଵା  ଅ॒ଗ୍ନେରୁ॒କ୍ଥ -
ନ୍ତେନୈ॒ଵୈନ॒ମନୁ॑  ଶଗ୍ ମ୍ସତି  ॥  35 ॥
(ମି॒ନୁ॒ୟାତ୍  – ତୃ॒ତୀୟ॑ -ଞ୍ଚିନ୍ଵା॒ନଃ  –
ସ୍ତ୍ରିୟଂ॒  – ପୌତ୍ର॑  – ଶ୍ଚ॒  – ଵୈ  – ସ॒ପ୍ତ  ଚ॑ ) (ଅ . 8)

ସୂ॒ୟତେ॒  ଵା  ଏ॒ଷୋ᳚ -ଽଗ୍ନୀ॒ନାଂ -ୟଁ  ଉ॒ଖାୟା᳚ -
ମ୍ଭ୍ରି॒ୟତେ॒  ୟଦ॒ଧ -ସ୍ସା॒ଦୟେ॒ -ଦ୍ଗର୍ଭାଃ᳚
ପ୍ର॒ପାଦୁ॑କା -ସ୍ସ୍ୟୁ॒ରଥୋ॒  ୟଥା॑  ସ॒ଵା -
ତ୍ପ୍ର॑ତ୍ୟଵ॒ରୋହ॑ତି  ତା॒ଦୃଗେ॒ଵ  ତଦା॑ସ॒ନ୍ଦୀ
ସା॑ଦୟତି॒  ଗର୍ଭା॑ଣା॒ -ନ୍ଧୃତ୍ୟା॒  ଅପ୍ର॑ପାଦା॒ୟାଥୋ॑
ସ॒ଵମେ॒ଵୈନ॑ -ଙ୍କରୋତି॒  ଗର୍ଭୋ॒  ଵା  ଏ॒ଷ  ୟଦୁଖ୍ୟୋ॒
ୟୋନି॑ -ଶ୍ଶି॒କ୍ୟଂ॑ -ୟଁଚ୍ଛି॒କ୍ୟା॑ଦୁ॒ଖା -
ନ୍ନି॒ରୂହେ॒ -ଦ୍ୟୋନେ॒ର୍ଗର୍ଭ॒ -ନ୍ନିର୍ ହ॑ଣ୍ୟା॒ -
ଥ୍ଷଡୁ॑ଦ୍ୟାମଗ୍ ମ୍  ଶି॒କ୍ୟ॑ -ମ୍ଭଵତି  ଷୋଢା  ଵିହି॒ତୋ  ଵୈ
[ ] 36

ପୁରୁ॑ଷ  ଆ॒ତ୍ମା  ଚ॒  ଶିର॑ଶ୍ଚ
ଚ॒ତ୍ଵାର୍ୟଙ୍ଗା᳚ନ୍ୟା॒ତ୍ମନ୍ନେ॒ଵୈନ॑ -ମ୍ବିଭର୍ତି
ପ୍ର॒ଜାପ॑ତି॒ର୍ଵା  ଏ॒ଷ  ୟଦ॒ଗ୍ନିସ୍ତସ୍ୟୋ॒ଖା
ଚୋ॒ଲୂଖ॑ଲ -ଞ୍ଚ॒  ସ୍ତନୌ॒  ତାଵ॑ସ୍ୟ  ପ୍ର॒ଜା  ଉପ॑
ଜୀଵନ୍ତି॒  ୟଦୁ॒ଖା -ଞ୍ଚୋ॒ଲୂଖ॑ଲ -ଞ୍ଚୋପ॒ଦଧା॑ତି॒
ତାଭ୍ୟା॑ମେ॒ଵ  ୟଜ॑ମାନୋ॒ -ଽମୁଷ୍ମି॑ -ଲ୍ଲୋଁ॒କେ᳚ -ଽଗ୍ନି -
ନ୍ଦୁ॑ହେ  ସଂ ଵଁଥ୍ସ॒ରୋ  ଵା  ଏ॒ଷ  ୟଦ॒ଗ୍ନିସ୍ତସ୍ୟ॑
ତ୍ରେଧାଵିହି॒ତା  ଇଷ୍ଟ॑କାଃ  ପ୍ରାଜାପ॒ତ୍ୟା
ଵୈ᳚ଷ୍ଣ॒ଵୀ - [ଵୈ᳚ଷ୍ଣ॒ଵୀଃ , ଵୈ॒ଶ୍ଵ॒କ॒ର୍ମ॒ଣୀ -] 37

-ର୍ଵୈ᳚ଶ୍ଵକର୍ମ॒ଣୀ -ର॑ହୋରା॒ତ୍ରାଣ୍ୟେ॒ଵା -ଽସ୍ୟ॑
ପ୍ରାଜାପ॒ତ୍ୟା  ୟଦୁଖ୍ୟ॑ -ମ୍ବି॒ଭର୍ତି॑
ପ୍ରାଜାପ॒ତ୍ୟା  ଏ॒ଵ  ତଦୁପ॑  ଧତ୍ତେ॒  ୟ -ଥ୍ସ॒ମିଧ॑
ଆ॒ଦଧା॑ତି  ଵୈଷ୍ଣ॒ଵା  ଵୈ  ଵନ॒ସ୍ପତ॑ୟୋ  ଵୈଷ୍ଣ॒ଵୀରେ॒ଵ
ତଦୁପ॑  ଧତ୍ତେ॒  ୟଦିଷ୍ଟ॑କାଭିର॒ଗ୍ନି -ଞ୍ଚି॒ନୋତୀ॒ୟଂ -
ଵୈଁ  ଵି॒ଶ୍ଵକ॑ର୍ମା  ଵୈଶ୍ଵକର୍ମ॒ଣୀରେ॒ଵ  ତଦୁପ॑



ଧତ୍ତେ॒  ତସ୍ମା॑ -ଦାହୁ -ସ୍ତ୍ରି॒ଵୃଦ॒ଗ୍ନିରିତି॒  ତଂ -ଵାଁ
ଏ॒ତଂ -ୟଁଜ॑ମାନ  ଏ॒ଵ  ଚି॑ନ୍ଵୀତ॒  ୟଦ॑ସ୍ୟା॒ନ୍ୟ
ଶ୍ଚି॑ନୁ॒ୟାଦ୍ୟ -ତ୍ତ -ନ୍ଦକ୍ଷି॑ଣାଭି॒ର୍ନ
ରା॒ଧୟେ॑ଦ॒ଗ୍ନିମ॑ସ୍ୟ  ଵୃଞ୍ଜୀତ॒  ୟୋ᳚ -ଽସ୍ୟା॒ -ଽଗ୍ନି -
ଞ୍ଚି॑ନୁ॒ୟା -ତ୍ତ -ନ୍ଦକ୍ଷି॑ଣାଭୀ  ରାଧୟେଦ॒ଗ୍ନିମେ॒ଵ  ତ -
ଥ୍ସ୍ପୃ॑ଣୋତି  ॥  38 ॥
(ଷୋ॒ଢା॒ଵି॒ହି॒ତୋ  ଵୈ  – ଵୈ᳚ଷ୍ଣ॒ଵୀ  – ର॒ନ୍ୟୋ  – ଵିଗ୍ 
ମ୍॑ଶ॒ତିଶ୍ଚ॑ ) (ଅ . 9)

ପ୍ର॒ଜାପ॑ତି -ର॒ଗ୍ନି -ମ॑ଚିନୁତ॒ର୍ତୁଭି॑ -ସ୍ସଂ 
ଵଁଥ୍ସ॒ରଂ -ଵଁ॑ସ॒ନ୍ତେନୈ॒ଵାସ୍ୟ॑
ପୂର୍ଵା॒ର୍ଧମ॑ଚିନୁତ  ଗ୍ରୀ॒ଷ୍ମେଣ॒  ଦକ୍ଷି॑ଣ -
ମ୍ପ॒କ୍ଷଂ -ଵଁ॒ର୍॒ଷାଭିଃ॒  ପୁଚ୍ଛଗ୍ ମ୍॑  ଶ॒ରଦୋତ୍ତ॑ର -
ମ୍ପ॒କ୍ଷଗ୍ ମ୍  ହେ॑ମ॒ନ୍ତେନ॒  ମଦ୍ଧ୍ୟ॒ -ମ୍ବ୍ରହ୍ମ॑ଣା॒
ଵା  ଅ॑ସ୍ୟ॒  ତ -ତ୍ପୂ᳚ର୍ଵା॒ର୍ଧମ॑ଚିନୁତ  କ୍ଷ॒ତ୍ରେଣ॒
ଦକ୍ଷି॑ଣ -ମ୍ପ॒କ୍ଷ -ମ୍ପ॒ଶୁଭିଃ॒  ପୁଚ୍ଛଂ॑ -
ଵିଁ॒ଶୋତ୍ତ॑ର -ମ୍ପ॒କ୍ଷମା॒ଶୟା॒  ମଦ୍ଧ୍ୟଂ॒ -ୟଁ  ଏ॒ଵଂ -
ଵିଁ॒ଦ୍ଵାନ॒ଗ୍ନି -ଞ୍ଚି॑ନୁ॒ତ  ଋ॒ତୁଭି॑ରେ॒ଵୈନ॑ -
ଞ୍ଚିନୁ॒ତେ -ଽଥୋ॑  ଏ॒ତଦେ॒ଵ  ସର୍ଵ॒ମଵ॑  – [ସର୍ଵ॒ମଵ॑ ,
ରୁ॒ନ୍ଧେ॒  ଶୃ॒ଣ୍ଵନ୍ତ୍ୟେ॑ନ ] 39

ରୁନ୍ଧେ  ଶୃ॒ଣ୍ଵନ୍ତ୍ୟେ॑ନ -ମ॒ଗ୍ନି -
ଞ୍ଚି॑କ୍ୟା॒ନମତ୍ତ୍ୟନ୍ନ॒ଗ୍ ମ୍॒  ରୋଚ॑ତ  ଇ॒ୟଂ -ଵାଁଵ
ପ୍ର॑ଥ॒ମା  ଚିତି॒ରୋଷ॑ଧୟୋ॒  ଵନ॒ସ୍ପତ॑ୟଃ॒
ପୁରୀ॑ଷମ॒ନ୍ତରି॑କ୍ଷ -ନ୍ଦ୍ଵି॒ତୀୟା॒  ଵୟାଗ୍ ମ୍॑ସି॒
ପୁରୀ॑ଷମ॒ସୌ  ତୃ॒ତୀୟା॒  ନକ୍ଷ॑ତ୍ରାଣି॒  ପୁରୀ॑ଷଂ -
ୟଁ॒ଜ୍ଞଶ୍ଚ॑ତୁ॒ର୍ଥୀ  ଦକ୍ଷି॑ଣା॒  ପୁରୀ॑ଷଂ॒ -
ୟଁଜ॑ମାନଃ  ପଞ୍ଚ॒ମୀ  ପ୍ର॒ଜା  ପୁରୀ॑ଷଂ॒ -ୟଁ -
ତ୍ତ୍ରିଚି॑ତୀକ -ଞ୍ଚିନ୍ଵୀ॒ତ  ୟ॒ଜ୍ଞ -
ନ୍ଦକ୍ଷି॑ଣାମା॒ତ୍ମାନ॑ -ମ୍ପ୍ର॒ଜାମ॒ନ୍ତରି॑ୟା॒ -
ତ୍ତସ୍ମା॒ -ତ୍ପଞ୍ଚ॑ଚିତୀକଶ୍ଚେତ॒ଵ୍ୟ॑  ଏ॒ତଦେ॒ଵ
ସର୍ଵଗ୍ଗ୍॑  ସ୍ପୃଣୋତି॒  ୟ -ତ୍ତି॒ସ୍ରଶ୍ଚିତ॑ୟ - [ୟ -
ତ୍ତି॒ସ୍ରଶ୍ଚିତ॑ୟଃ , ତ୍ରି॒ଵୃଦ୍ଧ୍ୟ॑ଗ୍ନିର୍ୟ -
ଦ୍ଦ୍ଵେ ] 40

-ସ୍ତ୍ରି॒ଵୃଦ୍ଧ୍ୟ॑ଗ୍ନିର୍ୟ -ଦ୍ଦ୍ଵେ  ଦ୍ଵି॒ପା -
ଦ୍ୟଜ॑ମାନଃ॒  ପ୍ରତି॑ଷ୍ଠିତ୍ୟୈ॒  ପଞ୍ଚ॒  ଚିତ॑ୟୋ
ଭଵନ୍ତି॒  ପାଙ୍କ୍ତଃ॒  ପୁରୁ॑ଷ  ଆ॒ତ୍ମାନ॑ମେ॒ଵ
ସ୍ପୃ॑ଣୋତି॒  ପଞ୍ଚ॒  ଚିତ॑ୟୋ  ଭଵନ୍ତି  ପ॒ଞ୍ଚଭିଃ॒
ପୁରୀ॑ଷୈର॒ଭ୍ୟୂ॑ହତି॒  ଦଶ॒  ସ -ମ୍ପ॑ଦ୍ୟନ୍ତେ॒
ଦଶା᳚କ୍ଷରୋ॒  ଵୈ  ପୁରୁ॑ଷୋ॒  ୟାଵା॑ନେ॒ଵ



ପୁରୁ॑ଷ॒ସ୍ତଗ୍ଗ୍  ସ୍ପୃ॑ଣୋ॒ତ୍ୟଥୋ॒  ଦଶା᳚କ୍ଷରା
ଵି॒ରାଡନ୍ନଂ॑ -ଵିଁ॒ରା -ଡ୍ଵି॒ରାଜ୍ୟେ॒ଵାନ୍ନାଦ୍ୟେ॒
ପ୍ରତି॑  ତିଷ୍ଠତି  ସଂ ଵଁଥ୍ସ॒ରୋ  ଵୈ  ଷ॒ଷ୍ଠୀ  ଚିତି॑ର୍ -
ଋ॒ତଵଃ॒  ପୁରୀ॑ଷ॒ଗ୍ ମ୍॒  ଷଟ୍  ଚିତ॑ୟୋ  ଭଵନ୍ତି॒  ଷଟ୍
ପୁରୀ॑ଷାଣି॒  ଦ୍ଵାଦ॑ଶ॒  ସ -ମ୍ପ॑ଦ୍ୟନ୍ତେ॒  ଦ୍ଵାଦ॑ଶ॒
ମାସା᳚ -ସ୍ସଂ ଵଁଥ୍ସ॒ର -ସ୍ସଂ॑ ଵଁଥ୍ସ॒ର  ଏ॒ଵ  ପ୍ରତି॑
ତିଷ୍ଠତି  ॥  41 ॥
(ଅଵ॒  – ଚିତ॑ୟଃ॒  – ପୁରୀ॑ଷଂ॒  – ପଞ୍ଚ॑ଦଶ  ଚ ) (ଅ . 10)

ରୋହି॑ତୋ  ଧୂ॒ମ୍ରରୋ॑ହିତଃ  କ॒ର୍କନ୍ଧୁ॑ରୋହିତ॒ସ୍ତେ
ପ୍ରା॑ଜାପ॒ତ୍ୟା  ବ॒ଭ୍ରୁର॑ରୁ॒ଣବ॑ଭ୍ରୁ॒ -
ଶ୍ଶୁକ॑ବଭ୍ରୁ॒ସ୍ତେ  ରୌ॒ଦ୍ରା -ଶ୍ଶ୍ୟେତ॑ -
ଶ୍ଶ୍ୟେତା॒କ୍ଷ -ଶ୍ଶ୍ୟେତ॑ଗ୍ରୀଵ॒ସ୍ତେ
ପି॑ତୃଦେଵ॒ତ୍ୟା᳚ସ୍ତି॒ସ୍ରଃ  କୃ॒ଷ୍ଣା  ଵ॒ଶା
ଵା॑ରୁ॒ଣ୍ୟ॑ସ୍ତି॒ସ୍ର -ଶ୍ଶ୍ଵେ॒ତା  ଵ॒ଶା -ସ୍ସୌ॒ର୍ୟୋ॑
ମୈତ୍ରାବାର୍ ହସ୍ପ॒ତ୍ୟା  ଧୂ॒ମ୍ରଲ॑ଲାମାସ୍ତୂପ॒ରାଃ  ॥
42 ॥
(ରୋହି॑ତଃ॒ -ଷଡ୍ଵଗ୍ ମ୍॑ଶତିଃ ) (ଅ . 11)

ପୃଶ୍ଞି॑ -ସ୍ତିର॒ଶ୍ଚୀନ॑ -ପୃଶ୍ଞିରୂ॒ର୍ଧ୍ଵ -
ପୃ॑ଶ୍ଞି॒ସ୍ତେ  ମା॑ରୁ॒ତାଃ  ଫ॒ଲ୍ଗୂର୍ଲୋ॑ହିତୋ॒ର୍ଣୀ
ବ॑ଲ॒କ୍ଷୀ  ତା -ସ୍ସା॑ରସ୍ଵ॒ତ୍ୟଃ॑  ପୃଷ॑ତୀ
ସ୍ଥୂ॒ଲପୃ॑ଷତୀ  କ୍ଷୁ॒ଦ୍ରପୃ॑ଷତୀ॒  ତା
ଵୈ᳚ଶ୍ଵଦେ॒ଵ୍ୟ॑ସ୍ତି॒ସ୍ର -ଶ୍ଶ୍ୟା॒ମା  ଵ॒ଶାଃ
ପୌ॒ଷ୍ଣିୟ॑ସ୍ତି॒ସ୍ରୋ  ରୋହି॑ଣୀର୍ଵ॒ଶା  ମୈ॒ତ୍ରିୟ॑
ଐନ୍ଦ୍ରାବାର୍ ହସ୍ପ॒ତ୍ୟା  ଅ॑ରୁ॒ଣଲ॑ଲାମାସ୍ତୂପ॒ରାଃ  ॥
43 ॥
(ପୃଶ୍ଞିଃ॒  – ଷଡ୍ଵିଗ୍ ମ୍॑ଶତିଃ ) (ଅ . 12)

ଶି॒ତି॒ବା॒ହୁ -ର॒ନ୍ୟତ॑ଶ୍ଶିତିବାହୁ -ସ୍ସମ॒ନ୍ତ
ଶି॑ତିବାହୁ॒ସ୍ତ  ଐ᳚ନ୍ଦ୍ରଵାୟ॒ଵା -ଶ୍ଶି॑ତି॒ରନ୍ଧ୍ରୋ॒
ଽନ୍ୟତ॑ଶ୍ଶିତିରନ୍ଧ୍ର -ସ୍ସମ॒ନ୍ତଶି॑ତିରନ୍ଧ୍ର॒ସ୍ତେ
ମୈ᳚ତ୍ରାଵରୁ॒ଣା -ଶ୍ଶୁ॒ଦ୍ଧଵା॑ଲ -ସ୍ସ॒ର୍ଵଶୁ॑ଦ୍ଧଵାଲୋ
ମ॒ଣିଵା॑ଲ॒ସ୍ତ  ଆ᳚ଶ୍ଵି॒ନାସ୍ତି॒ସ୍ର -ଶ୍ଶି॒ଲ୍ପା
ଵ॒ଶା  ଵୈ᳚ଶ୍ଵଦେ॒ଵ୍ୟ॑ସ୍ତି॒ସ୍ର -ଶ୍ଶ୍ୟେନୀଃ᳚
ପରମେ॒ଷ୍ଠିନେ॑  ସୋମାପୌ॒ଷ୍ଣା -
ଶ୍ଶ୍ୟା॒ମଲ॑ଲାମାସ୍ତୂପ॒ରାଃ  ॥  44 ॥
(ଶି॒ତି॒ବା॒ହୁଃ  ପଞ୍ଚ॑ଵିଗ୍ ମ୍ଶତିଃ ) (ଅ . 13)

ଉ॒ନ୍ନ॒ତ  ଋ॑ଷ॒ଭୋ  ଵା॑ମ॒ନସ୍ତ  ଐ᳚ନ୍ଦ୍ରାଵରୁ॒ଣା -
ଶ୍ଶିତି॑କକୁଚ୍ଛିତିପୃ॒ଷ୍ଠ -ଶ୍ଶିତି॑ଭସ॒ -ତ୍ତ



ଐ᳚ନ୍ଦ୍ରାବାର୍ ହସ୍ପ॒ତ୍ୟା -
ଶ୍ଶି॑ତି॒ପାଚ୍ଛି॒ତ୍ୟୋଷ୍ଠ॑ -ଶ୍ଶିତି॒ଭ୍ରୁସ୍ତ
ଐ᳚ନ୍ଦ୍ରାଵୈଷ୍ଣ॒ଵାସ୍ତି॒ସ୍ର -ସ୍ସି॒ଦ୍ଧ୍ମା  ଵ॒ଶା
ଵୈ᳚ଶ୍ଵକର୍ମ॒ଣ୍ୟ॑ସ୍ତି॒ସ୍ରୋ  ଧା॒ତ୍ରେ  ପୃ॑ଷୋଦ॒ରା
ଐ᳚ନ୍ଦ୍ରାପୌ॒ଷ୍ଣା -ଶ୍ଶ୍ୟେତ॑ଲଲାମାସ୍ତୂପ॒ରାଃ  ॥  45 ॥
(ଉ॒ନ୍ନ॒ତଃ  ପଞ୍ଚ॑ଵିଗ୍ ମ୍ଶତିଃ ) (ଅ . 14)

କ॒ର୍ଣାସ୍ତ୍ରୟୋ॑  ୟା॒ମା -ସ୍ସୌ॒ମ୍ୟାସ୍ତ୍ରୟ॑ -
ଶ୍ଶ୍ଵିତି॒ଙ୍ଗା  ଅ॒ଗ୍ନୟେ॒  ୟଵି॑ଷ୍ଠାୟ॒  ତ୍ରୟୋ॑
ନକୁ॒ଲାସ୍ତି॒ସ୍ରୋ  ରୋହି॑ଣୀ॒ସ୍ତ୍ର୍ୟଵ୍ୟ॒ସ୍ତା
ଵସୂ॑ନା -ନ୍ତି॒ସ୍ରୋ॑ -ଽରୁ॒ଣା  ଦି॑ତ୍ୟୌ॒ହ୍ୟ॑ସ୍ତା
ରୁ॒ଦ୍ରାଣାଗ୍ ମ୍॑  ସୋମୈ॒ନ୍ଦ୍ରା
ବ॒ଭ୍ରୁଲ॑ଲାମାସ୍ତୂପ॒ରାଃ  ॥  46 ॥
(କ॒ର୍ଣାସ୍ତ୍ରୟୋ॑  – ଵିଗ୍ ମ୍ଶତିଃ ) (ଅ . 15)

ଶୁ॒ଣ୍ଠାସ୍ତ୍ରୟୋ॑  ଵୈଷ୍ଣ॒ଵା
ଅ॑ଧୀଲୋଧ॒କର୍ଣା॒ସ୍ତ୍ରୟୋ॒  ଵିଷ୍ଣ॑ଵ  ଉରୁକ୍ର॒ମାୟ॑
ଲଫ୍ସୁ॒ଦିନ॒ସ୍ତ୍ରୟୋ॒  ଵିଷ୍ଣ॑ଵ  ଉରୁଗା॒ୟାୟ॒
ପଞ୍ଚା॑ଵୀସ୍ତି॒ସ୍ର  ଆ॑ଦି॒ତ୍ୟାନା᳚ -ନ୍ତ୍ରିଵ॒ଥ୍ସା -
ସ୍ତି॒ସ୍ରୋ -ଽଙ୍ଗି॑ରସାମୈନ୍ଦ୍ରାଵୈଷ୍ଣ॒ଵା
ଗୌ॒ରଲ॑ଲାମାସ୍ତୂପ॒ରାଃ  ॥  47 ॥
(ଶୁ॒ଣ୍ଠା  – ଵିଗ୍ ମ୍॑ଶ॒ତିଃ ) (ଅ . 16)

ଇନ୍ଦ୍ରା॑ୟ॒  ରାଜ୍ଞେ॒  ତ୍ରୟ॑ -ଶ୍ଶିତିପୃ॒ଷ୍ଠା
ଇନ୍ଦ୍ରା॑ୟା -ଧିରା॒ଜାୟ॒  ତ୍ରୟ॒ -ଶ୍ଶିତି॑କକୁଦ॒
ଇନ୍ଦ୍ରା॑ୟ  ସ୍ଵ॒ରାଜ୍ଞେ॒  ତ୍ରୟ॒ -ଶ୍ଶିତି॑ଭସ -
ଦସ୍ତି॒ସ୍ରସ୍ତୁ॑ର୍ୟୌ॒ହ୍ୟ॑ -ସ୍ସା॒ଦ୍ଧ୍ୟାନା᳚ -
ନ୍ତି॒ସ୍ରଃ  ପ॑ଷ୍ଠୌ॒ହ୍ୟୋ॑  ଵିଶ୍ଵେ॑ଷା -
ନ୍ଦେ॒ଵାନା॑ମାଗ୍ନେ॒ନ୍ଦ୍ରାଃ
କୃ॒ଷ୍ଣଲ॑ଲାମାସ୍ତୂପ॒ରାଃ  ॥  48 ॥
(ଇନ୍ଦ୍ରା॑ୟ॒  ରାଜ୍ଞେ॒  – ଦ୍ଵାଵିଗ୍ ମ୍॑ଶତିଃ ) (ଅ . 17)

ଅଦି॑ତ୍ୟୈ॒  ତ୍ରୟୋ॑  ରୋହିତୈ॒ତା  ଇ॑ନ୍ଦ୍ରା॒ଣ୍ୟୈ
ତ୍ରୟଃ॑  କୃଷ୍ଣୈ॒ତାଃ  କୁ॒ହ୍ଵୈ᳚  ତ୍ରୟୋ॑ -
ଽରୁଣୈ॒ତାସ୍ତି॒ସ୍ରୋ  ଧେ॒ନଵୋ॑  ରା॒କାୟୈ॒  ତ୍ରୟୋ॑ -
ଽନ॒ଡ୍ଵାହ॑ -ସ୍ସିନୀଵା॒ଲ୍ୟା  ଆ᳚ଗ୍ନାଵୈଷ୍ଣ॒ଵା
ରୋହି॑ତଲଲାମାସ୍ତୂପ॒ରାଃ  ॥  49 ॥
(ଅଦି॑ତ୍ୟା -ଅ॒ଷ୍ଟାଦ॑ଶ ) (ଅ . 18)

ସୌ॒ମ୍ୟାସ୍ତ୍ରୟଃ॑  ପି॒ଶଙ୍ଗା॒ -ସ୍ସୋମା॑ୟ॒  ରାଜ୍ଞେ॒
ତ୍ରୟ॑ -ସ୍ସା॒ରଙ୍ଗାଃ᳚  ପାର୍ଜ॒ନ୍ୟା
ନଭୋ॑ରୂପାସ୍ତି॒ସ୍ରୋ॑ -ଽଜା  ମ॒ଲ॒ଃଆ  ଇ॑ନ୍ଦ୍ରା॒ଣ୍ୟୈ



ତି॒ସ୍ରୋ  ମେ॒ଷ୍ୟ॑  ଆଦି॒ତ୍ୟା  ଦ୍ୟା॑ଵାପୃଥି॒ଵ୍ୟା॑
ମା॒ଲଙ୍ଗା᳚ସ୍ତୂପ॒ରାଃ  ॥  50 ॥
(ସୌ॒ମ୍ୟା  – ଏକା॒ନ୍ନଵିଗ୍ ମ୍॑ଶ॒ତିଃ ) (ଅ . 19)

ଵା॒ରୁ॒ଣାସ୍ତ୍ରୟଃ॑  କୃ॒ଷ୍ଣଲ॑ଲାମା॒  ଵରୁ॑ଣାୟ॒
ରାଜ୍ଞେ॒  ତ୍ରୟୋ॒  ରୋହି॑ତଲଲାମା॒  ଵରୁ॑ଣାୟ
ରି॒ଶାଦ॑ସେ॒  ତ୍ରୟୋ॑ -ଽରୁ॒ଣଲ॑ଲାମା -
ଶ୍ଶି॒ଲ୍ପାସ୍ତ୍ରୟୋ॑  ଵୈଶ୍ଵଦେ॒ଵାସ୍ତ୍ରୟଃ॒  ପୃଶ୍ଞ॑ୟ
-ସ୍ସର୍ଵଦେଵ॒ତ୍ୟା॑  ଐନ୍ଦ୍ରାସୂ॒ରା -
ଶ୍ଶ୍ୟେତ॑ଲଲାମାସ୍ତୂପ॒ରାଃ  ॥  51 ॥
(ଵା॒ରୁ॒ଣା  – ଵିଗ୍ ମ୍॑ଶ॒ତିଃ ) (ଅ . 20)

ସୋମା॑ୟ  ସ୍ଵ॒ରାଜ୍ଞେ॑ -ଽନୋଵା॒ହାଵ॑ନ॒ଡ୍ଵାହା॑ -
ଵିନ୍ଦ୍ରା॒ଗ୍ନିଭ୍ୟା॑ -ମୋଜୋ॒ଦାଭ୍ୟା॒ମୁଷ୍ଟା॑ରା -
ଵିନ୍ଦ୍ରା॒ଗ୍ନିଭ୍ୟା᳚ -ମ୍ବଲ॒ଦାଭ୍ୟାଗ୍ ମ୍॑
ସୀରଵା॒ହାଵଵୀ॒  ଦ୍ଵେ  ଧେ॒ନୂ  ଭୌ॒ମୀ  ଦି॒ଗ୍ଭ୍ୟୋ  ଵଡ॑ବେ॒
ଦ୍ଵେ  ଧେ॒ନୂ  ଭୌ॒ମୀ  ଵୈ॑ରା॒ଜୀ  ପୁ॑ରୁ॒ଷୀ  ଦ୍ଵେ  ଧେ॒ନୂ
ଭୌ॒ମୀ  ଵା॒ୟଵ॑  ଆରୋହଣଵା॒ହାଵ॑ନ॒ଡ୍ଵାହୌ॑  ଵାରୁ॒ଣୀ
କୃ॒ଷ୍ଣେ  ଵ॒ଶେ  ଅ॑ରା॒ଡ୍ୟୌ॑  ଦି॒ଵ୍ୟାଵୃ॑ଷ॒ଭୌ
ପ॑ରିମ॒ରୌ  ॥  52 ॥
(ସୋମା॑ୟ  ସ୍ଵ॒ରାଜ୍ଞେ॒  – ଚତୁ॑ସ୍ତ୍ରିଗ୍ ମ୍ଶତ୍ ) (ଅ .
21)

ଏକା॑ଦଶ  ପ୍ରା॒ତର୍ଗ॒ଵ୍ୟାଃ  ପ॒ଶଵ॒  ଆ  ଲ॑ଭ୍ୟନ୍ତେ  ଛଗ॒ଲଃ
କ॒ଲ୍ମାଷଃ॑  କିକିଦୀ॒ଵିର୍ଵି॑ଦୀ॒ଗୟ॒ସ୍ତେ
ତ୍ଵା॒ଷ୍ଟ୍ରା -ସ୍ସୌ॒ରୀର୍ନଵ॑  ଶ୍ଵେ॒ତା  ଵ॒ଶା
ଅ॑ନୂବ॒ନ୍ଧ୍ୟା॑  ଭଵନ୍ତ୍ୟାଗ୍ନେ॒ୟ  ଐ᳚ନ୍ଦ୍ରା॒ଗ୍ନ
ଆ᳚ଶ୍ଵି॒ନସ୍ତେ  ଵି॑ଶାଲୟୂ॒ପ  ଆ  ଲ॑ଭ୍ୟନ୍ତେ  ॥  53 ॥
(ଐକା॑ଦଶ  ପ୍ରା॒ତଃ  – ପଞ୍ଚ॑ଵିଗ୍ ମ୍ଶତିଃ ) (ଅ . 22)

ପି॒ଶଙ୍ଗା॒ସ୍ତ୍ରୟୋ॑  ଵାସ॒ନ୍ତା -
ସ୍ସା॒ରଙ୍ଗା॒ସ୍ତ୍ରୟୋ॒  ଗ୍ରୈଷ୍ମାଃ॒
ପୃଷ॑ନ୍ତ॒ସ୍ତ୍ରୟୋ॒  ଵାର୍ ଷି॑କାଃ॒  ପୃଶ୍ଞ॑ୟ॒ସ୍ତ୍ରୟ॑
-ଶ୍ଶାର॒ଦାଃ  ପୃ॑ଶ୍ଞିସ॒କ୍ଥା -ସ୍ତ୍ରୟୋ॒  ହୈମ॑ନ୍ତିକା
ଅଵଲି॒ପ୍ତାସ୍ତ୍ରୟ॑ -ଶ୍ଶୈଶି॒ରା -ସ୍ସଂ॑ ଵଁଥ୍ସ॒ରାୟ॒
ନିଵ॑କ୍ଷସଃ  ॥  54 ॥
(ପି॒ଶଙ୍ଗା॑  – ଵିଗ୍ ମ୍ଶ॒ତିଃ ) (ଅ . 23)

(ରୋହି॑ତଃ  କୃ॒ଷ୍ଣା  ଧୂ॒ମ୍ରଲ॑ଲାମାଃ॒  – ପୃଶ୍ଞି॑ -
ଶ୍ଶ୍ୟା॒ମା  ଅ॑ରୁ॒ଣଲ॑ଲାମାଃ  -ଶିତିବା॒ହୁ -ଶ୍ଶି॒ଲ୍ପା -
ଶ୍ଶ୍ୟେନୀ᳚ -ଶ୍ଶ୍ୟା॒ମଲ॑ଲାମା  – ଉନ୍ନ॒ତ -ସ୍ସି॒ଦ୍ଧ୍ମା
ଧା॒ତ୍ରେ  ପୌ॒ଷ୍ଣା -ଶ୍ଶ୍ୟେତ॑ଲଲାମାଃ  – କ॒ର୍ଣା



ବ॒ଭ୍ରୁଲ॑ଲାମାଃ  – ଶୁ॒ଣ୍ଠା  ଗୌ॒ରଲ॑ଲାମା॒  – ଇନ୍ଦ୍ରା॑ୟ
କୃ॒ଷ୍ଣାଲ॑ଲାମା॒  – ଅଦି॑ତ୍ୟୈ॒  ରୋହି॑ତ  ଲଲାମଃ  -
ସୌ॒ମ୍ୟା  ମା॒ଲଙ୍ଗା॑  – ଵାରୁ॒ଣା -ସ୍ସୂ॒ରା -
ଶ୍ଶ୍ୟେତ॑ଲଲାମା॒  – ଦଶ॑  । )

(ହିର॑ଣ୍ୟଵର୍ଣା  – ଅ॒ପା -ଙ୍ଗ୍ରହା᳚ନ୍  – ଭୂତେଷ୍ଟ॒କାଃ  –
ସ॒ଜୂଃ  – ସଂ॑ ଵଁଥ୍ସ॒ରଂ  – ପ୍ର॒ଜାପ॑ତି॒ -ସ୍ସ
କ୍ଷୁ॒ରପ॑ଵି  – ର॒ଵଗ୍ନେର୍ଵୈ  ଦୀ॒କ୍ଷୟା॑  – ସୁଵ॒ର୍ଗାୟ॒
ତଂ -ୟଁନ୍ନ  – ସୂ॒ୟତେ᳚  – ପ୍ର॒ଜାପ॑ତିର୍ -ଋ॒ତୁଭୀ॒  –
ରୋହି॑ତଃ॒  – ପୃଞିଃ॑  – ଶିତିବା॒ହୁ  – ରୁ॑ନ୍ନ॒ତଃ  –
କ॒ର୍ଣାଃ  – ଶୁ॒ଣ୍ଠା  – ଇନ୍ଦ୍ରା॒ୟା - ଦି॑ତ୍ୟୈ  – ସୌ॒ମ୍ୟା  –
ଵା॑ରୁ॒ଣାଃ  – ସୋମା॒ୟୈ  – କା॑ଦଶ  – ପି॒ଶଙ୍ଗା॒  –
ସ୍ତ୍ରୟୋ॑ଵିଗ୍ ମ୍ଶତିଃ )

(ହିର॑ଣ୍ୟଵର୍ଣା  – ଭୂତେଷ୍ଟ॒କାଃ  – ଛନ୍ଦୋ॒  ୟତ୍  –
କନୀ॑ୟାଗ୍ ମ୍ସନ୍ -ତ୍ରି॒ଵୃଦ୍ଧ୍ୟ॑ଗ୍ନି  – ର୍ଵା॑ରୁ॒ଣା  –
ଶ୍ଚତୁ॑ଷ୍ପଞ୍ଚା॒ଶତ୍  )

(ହିର॑ଣ୍ୟଵର୍ଣା॒ , ନିଵ॑କ୍ଷସଃ )

॥  ହରିଃ॑  ଓମ୍  ॥

॥  କୃଷ୍ଣ  ୟଜୁର୍ଵେଦୀୟ  ତୈତ୍ତିରୀୟ  ସଂହିତାୟା -
ମ୍ପଞ୍ଚମକାଣ୍ଡେ  ଷଷ୍ଠଃ  ପ୍ରଶ୍ନ -ସ୍ସମାପ୍ତଃ  ॥

